
ᑲᑎᒪᔨᖏᑦ 



 
 

 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔩᑦ 2010-2011 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

 

ᒪ ᒃ ᐱ ᒐ ᖅ  2 

 

 

 

 

 

 

 

 

 

 

 

 

 

 

ᓄᓇᕗᒻᒥ 

ᐅᑭᐅᒧᑦ ᐃᓱᓕᖅᑐᖅ ᒫᔾᔨ 31, 2011 

ᓄᓇᕗᒻᒥᑦ ᒪᓕᒐᓕᖅᑎᑦ: 

 

ᖁᕕᐊᓱᒃᐳᖓ ᑐᓂᓯᓂᕐᒥᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓂᒃ ᓄᓇᕗᒻᒥᑦ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦᑕ ᐅᑭᐅᒧᑦ ᐃᓱᓕᑦᑐᖅ ᒫᔾᔨ 31, 2011. 

 

 

 

       ᓯᕗᓪᓕᖅ ᐊᑎᓕᐅᖅᑕᐅᓯᒪᔪᖅ ᐅᕗᖓ: 

 

 

 

 ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ 

 ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑏᑦ 

 ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᓂᒃ 

ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᓂᒃ 

 

 

 

ᒥᓂᔅᑕᒧᑦ: 

 

ᖁᕕᐊᓱᖕᐳᖓ ᑐᓂᓯᓂᕐᒥᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓂᒃ ᓄᓇᕗᒻᒥᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦᑕ ᐅᑭᐅᒧᑦ ᐃᓱᓕᑦᑐᖅ ᒫᔾᔨ 31, 2011. 

 

 

ᐅᐱᒍᓱᖕᓂᒃᑯᒃ ᑐᓂᔭᐅᔪᖅ, 

 

 
 

ᕋᐃᒪᓐ ᒨᓱ 

Raymond Mercer  

ᐃᒃᓯᕙᐅᑕᖅ, ᓄᓇᕗᒻᒥᑦ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 

 

1. ᐱᓕᕆᐊᖓᑦ 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᖅ, ᓴᖅᑭᑎᑕᐅᓚᐅᖅᑐᖅ 2001 ᐅᐱᙶᖓᓂᒃ, 

ᐊᓯᔾᔨᖅᑕᐅᓚᐅᖅᖢᓂᓗ 2010 ᐊᐅᔭᖓᓂᒃ, ᐱᔪᖕᓇᕐᓂᖃᖅᑎᑦᓯᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ ᐅᖃᐅᔾᔪᐃᓂᕐᒥᒃ ᒥᓂᔅᑕᐅᔪᓄᑦ ᐊᑭᒋᔭᐅᔪᑦ ᐊᑭᓕᕆᐊᓕᖕᓂᒡᓗ ᐊᑭᓕᒃᓴᓕᐊᕆᔭᐅᓂᐊᖅᑐᓂᒃ 

ᓇᓗᓇᐃᖅᑕᐅᓯᒪᔪᓄᑦ ᐆᒻᒪᖅᑯᑎᓄᑦ ᐊᒻᒪ ᐊᓯᖏᓐᓂᒃ ᑲᒪᒋᔭᕆᐊᖃᖅᑐᓂᒃ ᐱᔭᐅᔪᒪᔪᓂᒃ ᑐᑭᒧᐊᒃᑕᐅᔪᓂᒡᓗ 

ᒥᓂᔅᑕᒧᑦ ᑲᒪᒋᔭᖃᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ. 

 

ᒪᓕᒐᑎᒍᑦ, ᓇᓗᓇᐃᖅᑕᐅᓯᓚᔪᖅ ᐆᒻᒪᖅᑯᑎ ᑐᑭᖃᖅᑎᑕᐅᔪᖅ ᐃᒫᒃ; ᐆᒻᒪᖅᑯᑎ ᐅᕝᕙᓘᓐᓃᑦ ᐃᓚᒋᔭᐅᔪᖅ 

ᖃᓄᐃᓐᓂᐅᔪᓄᑦ ᐆᒻᒪᕈᑎᐅᔪᓂᒃ ᓇᓗᓇᐃᖅᑕᐅᓯᒪᔪᑦ ᐃᖁᔭᕐᓂᒃ: 

 

ᐆᒻᒪᖅᑯᑎ ᑐᑭᖃᖅᑎᑕᐅᔪᖅ ᐃᒫᒃ: 

 

 ᓇᓕᐊᒃᑐᐃᓐᓇᖅ ᒪᑯᓕᖓ ᑐᓂᓯᕙᒃᑐᑦ ᐱᖁᑎᓂᒃ ᐱᔨᑦᓯᕋᐅᑎᓂᒡᓗ ᑭᒃᑯᓕᒫᓄᑦ: 

 

i. ᑯᐊᐳᕇᓴᐅᔪᖅ ᓇᖕᒥᓂᕆᔭᐅᔪᖅ ᐊᐅᓚᑕᐅᔪᕐᓘᓐᓃᑦ ᓄᓇᕗᑦ ᒐᕙᒪᖓᓄᑦ, ᐊᒻᒪ ᑖᓐᓇ ᒪᓕᒐᖅ 

ᐊᑐᖅᑐᒧᑦ ᒪᓕᒐᑎᒍᑦ ᐅᕝᕙᓘᓪᓃᑦ ᐱᖁᔭᑎᒍᑦ ᓴᕐᕿᑎᑕᐅᓯᒪᔪᖅ ᐅᕙᓂ ᑎᑎᕐᖃᖃᕐᕕᖕᒥᑦ 20(1)(a): 

 

ii. ᓄᓇᕗᑦ ᒐᕙᒪᖓᑦᑕ ᐱᓕᕆᕝᕕᖓᑦ ᐅᕝᕙᓘᓐᓃᑦ ᑎᑎᕋᕐᕕᖓᑦ ᑖᓐᓇ ᒪᓕᒐᖅ ᐊᑐᖅᑐᒧᑦ ᒪᓕᒐᑎᒍᑦ 

ᐅᕝᕙᓘᓐᓃᑦ ᐱᖁᔭᑎᒍᑦ ᓴᕐᕿᑎᑕᐅᓯᒪᔪᖅ ᐅᕙᓂ ᑎᑎᕐᖃᖃᕐᕕᖕᒥᑦ 20(1)(a): 

 

iii. ᑭᓇᑐᐃᓐᓇᖅ ᐅᕝᕙᓘᓐᓃᑦ ᑎᒥᐅᔪᖅ ᑕᐃᔭᐅᓯᒪᙱᑦᑐᖅ ᑎᑎᕐᖃᖃᕐᕕᖕᒥᑦ (i) ᐅᕝᕙᓘᓐᓃᑦ (ii) ᑖᓐᓇ 

ᒪᓕᒐᖅ ᐊᑐᖅᑐᒧᑦ ᒪᓕᒐᑎᒍᑦ ᐅᕝᕙᓘᓐᓃᑦ ᐱᖁᔭᑎᒍᑦ ᓴᖅᑭᑎᑕᐅᓯᒪᔪᖅ ᐅᕙᓂ ᑎᑎᖅᑲᖃᕐᕕᖕᒥᑦ 

20(1)(a) 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ ᐊᒻᒪ ᓯᕗᓪᓕᖃᖅᖢᑎᒃ ᓄᓇᕗᑦ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖏᓐᓂᒃ, ᓇᓗᓇᐃᖅᑕᐅᓯᒪᔪᖅ ᐆᒻᒪᖅᑯᑕᐅᓪᓗᑎᒃ, ᐊᒃᑐᖅᑕᐅᕙᒃᖢᑎᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᐅᕘᓇ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᖅ. 

2. ᐱᔾᔪᑎ 

 

ᕿᒥᕐᕈᓂᕐᒧᑦ ᑲᑎᒪᔩᑦ ᐱᔾᔪᑎᒋᔭᖓᑦ ᓇᓗᓇᐃᖅᑕᐅᓯᒪᔪᑐᑦ ᐃᓚᖓᑦ 7-ᒥᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᒪᓕᒐᕐᒥᑦ: 

 

ᕿᒥᕐᕈᓂᕐᒧᑦ ᑲᑎᒪᔩᑦ ᐱᔾᔪᑎᒋᔭᖓᑦ: 

 

(i) ᐅᖃᐅᔾᔪᐃᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑐᖅ ᓇᓗᓇᐃᖅᑕᐅᓯᒪᔪᒥᒃ ᐆᒻᒪᖅᑯᑎᒥᒃ ᐊᑐᓕᖅᑎᑦᓯᓂᕐᒥᒃ 

ᐊᑭᒋᔭᐅᔪᓂᒃ ᐊᑭᓕᕆᐊᓕᖕᓂᒡᓗ ᒪᓕᒃᖢᒍ ᐃᓚᖓᑦ 11-ᒥᑦ 18-ᒧᑦ. 

 

(ii) ᐅᖃᐅᔾᔪᐃᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑐᖅ ᐆᒻᒪᕐᖁᑎᒥᒃ ᓇᓗᓇᐃᖅᑕᐅᓯᒪᔪᖅ ᐆᒻᒪᖅᑯᑎᐅᑉ ᐊᓯᐊᓂᒃ 

ᐱᔾᔪᑎᖃᖅᑐᓂᒃ ᒥᓂᔅᑕ ᑲᒪᒋᔭᖃᖅᑑᑉ ᑐᓂᔭᖏᓐᓂᒃ ᐊᐱᕐᖁᑎᓂᒃ ᐊᑭᒋᔭᐅᔪᑦ, ᐊᑭᓕᕆᐊᓕᑦ ᐊᒻᒪ 

ᐊᑭᒋᔭᐅᔪᑦ ᖃᓄᐃᓐᓂᖏᑦᑕ ᒥᒃᓵᓄᑦ, 

 

(iii) ᐅᖃᐅᔾᔪᐃᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑐᖅ ᓇᓕᐊᑐᐃᓐᓇᖅ ᐆᒻᒪᖅᑯᑎᒥᒃ ᐱᔾᔪᑎᖃᖅᑐᒥᒃ ᑭᓱᑐᐃᓐᓇᕐᒥᒃ 

ᐱᔾᔪᑎᓕᒃ ᐆᒻᒪᕐᖁᑎᒥᒃ ᐱᓕᕆᐊᕆᖁᔭᐅᓗᑎᒃ ᒥᓂᔅᑕ ᑲᒪᒋᔭᖃᖅᑐᒧᑦ ᑎᓕᔭᐅᓯᒪᓗᓂ 

ᒥᓂᔅᑕᐅᖃᑎᒥᓄᑦ, 

 

(iv) ᐅᖃᐅᔾᔪᐃᓗᑎᒃ ᓇᓕᐊᑐᐃᓐᓇᕐᒥᒃ ᒥᓂᔅᑕᒥ ᐱᔾᔪᑎᖃᖅᑐᒥᒃ ᑭᓱᑐᐃᓐᓇᕐᒥᒃ ᐱᔾᔪᑎᓕᒃ ᐊᑭᒃᓴᖏᑦ 

ᑐᓂᓯᓂᕐᒥᒃ ᐱᖁᑎᓂᒃ ᐱᔨᑦᓯᕋᐅᑎᓂᒡᓗ ᐱᓕᕆᐊᕆᖁᔭᐅᓗᑎᒃ ᒥᓂᔅᑕᒧᑦ ᑎᓕᔭᐅᓯᒪᓗᓂ 

ᒥᓂᔅᑕᐅᖃᑎᒥᓄᑦ, 

 

(v) ᐅᖃᐅᔾᔪᐃᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑐᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓂᒃ, 

ᐱᔾᔪᑎᖃᕐᓗᓂ ᐆᒃᑐᕈᑎᓂᒃ ᐊᖏᖅᑕᐅᔪᒪᓂᕐᒥᒃ ᐅᖏᔪᓂᒃ ᐊᑭᑐᔫᑎᓂᒃ ᓴᓇᓂᕐᒥᒃ ᑕᒡᕘᓇ ᐃᓚᖓᑦ 

18.1 ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ ᒪᓕᒐᖅ. 

 

 

 

 

3. ᑎᒥᐅᔪᖅ 

 

ᕿᒥᕐᕈᓂᕐᒧᑦ ᑲᑎᒪᔩᑦ ᐃᓚᖃᖅᑐᑦ ᐱᖓᓱᓂᒃ ᐃᓚᐃᓐᓇᒃᑯ ᑲᑎᒪᔨᐅᔪᑦ ᑎᒃᑯᐊᖅᑕᐅᓯᒪᔪᓂᒃ ᐅᑭᐅᓄᑦ ᐱᖓᓱᓄᑦ 

ᐃᓱᓕᓚᐅᖅᖢᑎᒃ ᔪᓚᐃ 31, 2010. ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 

ᑎᒃᑯᐊᖅᐸᒃᑐᖅ ᕿᒥᕐᕈᓂᕐᒧᑦ ᑲᑎᒪᔨᓂᒃ ᐊᒻᒪ ᑎᓕᐅᕆᓪᓗᓂ ᐊᑕᐅᓯᕐᒥᒃ ᕿᒥᕐᕈᓂᕐᒧᑦ ᑲᑎᒪᔨᒥᒃ ᐃᒃᓯᕙᐅᑕᐅᓂᕐᒧᑦ. 

ᔫᓂ 2010-ᒥᑦ ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᔨᓂᒃ ᑎᒃᑯᐊᖅᓯᒃᑲᓐᓂᓚᐅᖅᑐᖅ 

ᑲᑎᒪᔨᖏᓐᓂᒃ ᐅᑯᓂᖓ: 

 

ᕋᐃᒪᓐ ᒨᓱ     ᐃᒃᓯᕙᐅᑕᖅ 

ᕕᕕᔭᓐ ᐊᕐᓇᕕᒐᖅ    ᑲᑎᒪᔨ 

ᒍᐊᑕᓐ ᕋᓂ     ᑲᑎᒪᔨ 

 



 
 

 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔩᑦ 2010-2011 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᕐᒥᒃ ᐊᓯᔾᔨᖅᑎᕆᓂᐅᓚᐅᖅᑐᑦ ᐃᑳᖅᑎᑕᐅᓚᐅᖅᖢᑎᒡᓗ 

ᒪᓕᒐᓕᐅᕐᕕᒃᑯᑦ ᓯᑎᐱᕆ 2010-ᒥᑦ ᐅᓄᖅᓯᑎᑦᓯᓚᐅᖅᑐᖅ ᑲᑎᒪᔨᓂᒃ ᑲᑎᓪᓗᒋᑦ ᑕᓪᓕᒪᓄᑦ. ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᑎᒃᑯᐊᖅᓯᓕᖅᖢᓂ ᒪᕐᕉᖕᓂᒃ ᓄᑖᕐᓂᒃ ᑲᑎᒪᔨᓂᒃ ᐊᒻᒪ 

ᑎᒃᑯᐊᖅᓯᓪᓗᓂᓗ ᐃᒃᓯᕙᐅᑕᐅᑉ ᑐᒡᓕᐊᓂᒃ ᑲᑎᒪᔨᐅᔪᕐᓂᒃ. ᑕᓪᓕᒪᑦ ᑲᑎᒪᔨᑦ ᐊᑕᕝᕕᒃᓴᖃᖅᑐᑦ ᐅᑭᐅᓄᑦ ᐱᖓᓱᓄᑦ. 

ᒫᓐᓇ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᐅᔪᑦ ᒪᑯᐊ: 

 

 

ᕋᐃᒪᓐ ᒨᓱ     ᐃᒃᓯᕙᐅᑕᖅ 

ᕕᕕᔭᓐ ᐊᕐᓇᕕᒐᖅ    ᐃᒃᓯᕙᐅᑕᐅᑉ ᑐᒡᓕᐊ 

ᒍᐊᑕᓐ ᕋᓂ     ᑲᑎᒪᔨ 

ᓗᐃ ᕿᖕᓇᑐᖅ     ᑲᑎᒪᔨ 

ᒍᕌᒻ ᓛᒃ      ᑲᑎᒪᔨ 

 

 

ᐊᒻᒪᓗᒃᑲᓐᓂᖅ, ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ, ᑎᓕᐅᕆᔭᐅᓯᒪᓪᓗᓂ 

ᒥᓂᔅᑕᐅᖃᑎᒥᓄᑦ, ᑎᒃᑯᐊᖅᓯᒍᓐᓇᖅᑐᖅ, ᐃᓚᒋᐊᕈᑕᐅᔪᒥᒃ ᑲᑎᒪᔨᓄᑦ ᑎᒃᑯᐊᖅᑕᐅᓯᒪᔪᓄᑦ ᑕᒡᕘᓇ ᐃᓚᒃᑲᓐᓂᖅ 

(1) ᐅᖓᑕᐅᙱᓪᓗᒋᑦ ᒪᕐᕉᒃ ᕿᒥᕐᕈᓂᕐᒧᑦ ᑲᑎᒪᔨᐅᑲᐃᓐᓇᖅᑑᖕᓂᒃ ᐱᔾᔪᑎᖃᕐᓗᓂ ᑲᒪᒋᔭᖃᕐᓂᕐᒥᒃ 

ᐱᓕᕆᐊᖑᔭᕆᐊᖃᖅᑐᒥᒃ ᕿᒥᕐᕈᓂᕐᒧᑦ ᑲᑎᒪᔩᑦ ᑲᒪᒋᔭᖓᓐᓂᒃ ᐊᒻᒪ ᓇᓗᓇᐃᖅᓯᔪᓐᓇᖅᑐᖅ ᖃᓄᐃᒋᐊᖃᕐᓂᖏᓐᓂᒃ 

ᐱᓕᕆᐊᒃᓴᖏᓐᓂᒡᓗ ᑲᑎᒪᔨᐅᑲᐃᓐᓇᖅᑑᒃ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᕐᒥᒃ ᐊᓯᔾᔨᖅᑎᕆᓂᐅᓚᐅᖅᑐᑦ ᓯᑎᐱᕆ 2010-ᒥᑦ 

ᐊᓯᔾᔨᖅᓯᓚᐅᕐᒥᔪᑦ ᑎᑎᕋᕐᕕᖕᒥᑦ ᐊᐅᓚᑦᓯᔨᐅᑉ ᐃᕐᖃᓇᐃᔭᖅᑎ ᕿᒥᕐᕈᓂᕐᒧᑦ ᑲᑎᒪᔨᓄᑦ. 

 

ᐃᕐᑲᓇᐃᔭᖅᑎ ᑎᑎᕋᖅᑎᐅᓂᕐᒧᑦ ᐲᖅᑕᐅᓚᐅᖅᑐᖅ ᒪᓕᒐᕐᒥᒃ ᐃᓇᖏᖅᑕᐅᓪᓗᓂ ᐊᖓᔪᕐᖃᐅᓪᓗᓂ ᑐᑭᒧᐊᒃᑎᑦᓯᔨ 

ᐃᕐᖃᓇᐃᔭᖅᑎᒧᑦ. 

 

ᐊᑖᓂᑦ ᐃᓚᖓᑦ 3 (9) ᑕᒪᐃᓐᓄᑦ ᑐᓂᓯᓂᐅᔪᖅ, ᕿᒥᕐᕈᓂᕐᒧᑦ ᑲᑎᒪᔩᑦ ᑎᒃᑯᐊᖅᓯᔪᖕᓇᖅᑐᑦ ᐊᖓᔪᕐᖃᐅᓪᓗᓂ 

ᑐᑭᒧᐊᒃᑎᑦᓯᔨᒥᒃ ᐊᒻᒪ ᐋᕐᕿᒃᓯᓗᑎᒃ ᑎᒃᑯᐊᖅᑕᐅᓂᐅᑉ ᐱᔾᔪᓯᖏᓐᓂᒃ ᖃᓄᐃᓐᓂᖏᓐᓂᒡᓗ. ᐅᑐᐱᕆ 2010-ᒥᑦ, 

ᓗᐊᕆ-ᐋᓐ ᕙᐃᑦ ᐊᖏᓚᐅᖅᑐᖅ ᐊᑕᐅᓯᕐᒥᒃ ᐅᑭᐅᒥᑦ ᓅᓯᒪᓚᐅᕐᓗᓂ ᐃᕐᖃᓇᐃᔭᕐᓂᕐᒥᒃ ᐊᖓᔪᕐᖃᐅᓪᓗᓂ 

ᑐᑭᒧᐊᒃᑎᑦᓯᔨᐅᓂᕐᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᒻᒪ ᐱᓕᕆᐊᖃᕐᓗᓂ ᓇᓗᓇᐃᖅᑕᐅᓯᔪᓂᒃ 

ᐆᒻᒪᕐᖁᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᕐᒥᒃ ᐊᓯᔾᔨᖅᑕᐅᓯᒪᔪᒥᒃ. 

 

ᕋᔾᔨ ᕆᑦᓇᓈᓐᑕᓐ ᐃᖅᑯᓇᐃᔭᖅᑎᒋᔭᐅᑐᐃᓐᓇᖅᑐᖅ ᐊᖏᖃᑎᒌᖕᓂᒃᑯᑦ ᒪᓕᒃᖢᒍ ᐃᓚᖓᑦ 8(1)(b) ᑕᒡᕙᓂ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᕐᒥᒃ ᖃᐅᔨᒪᔨᑕᐅᓪᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ. ᕆᑦᓇᓈᓐᑕᓐ ᐃᓚᐅᓕᓚᐅᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᖃᐅᔨᒪᓂᖃᒻᒪᕆᒃᖢᓂ ᐱᓕᕆᓯᒪᒻᒪᕆᒃᖢᓂᓗ ᐆᒻᒪᖅᑯᑎᓂᒃ ᐊᐅᓚᑦᓯᓂᕐᒥᒃ ᐊᒻᒪ ᐱᖁᔭᓂᒃ ᖃᐅᔨᒋᐊᕐᓂᓕᕆᓂᕐᒥᒃ. 

 

ᔮᓐ ᑖᓇᕼᐄ ᐃᖅᑲᓇᐃᔭᖅᑎᒋᔭᐅᑐᐃᓐᓇᖅᑐᖅ ᒪᓕᒃᖢᒍ ᐃᓚᖓ 8(1)(b) ᑕᒡᕙᓂ ᐆᒻᒪᕐᖁᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᒪᓕᒐᕐᒥᒃ ᒪᓕᒐᓕᕆᔨᐅᓪᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. ᑖᓇᕼᐄ 

ᐃᓚᐅᓕᓚᐅᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᖃᐅᔨᒪᓂᖃᒻᒪᕆᒃᖢᓂ ᐱᓕᕆᓯᒪᒻᒪᕆᒃᖢᓂᓗ 

ᐆᒻᒪᖅᑯᑎᓄᑦ ᒪᓕᒐᕐᓂᒃ ᐊᒻᒪ ᐱᖁᔭᓂᒃ ᖃᐅᔨᒋᐊᕐᓂᓕᕆᓂᕐᒥᒃ. 

 

 

3. ᑮᓇᐅᔭᖅᑐᕈᑎᒃᓴᑦ 

 

2010-2011-ᒥᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐊᐅᓚᓂᕐᒧᑦ ᐋᖅᑮᓯᒪᓂᕐᒧᓪᓗ ᑮᓇᐅᔭᖅᑐᕈᑎᖓᑦ $736,900-ᖑᓚᐅᖅᑐᖅ. 

ᕿᒥᕐᕈᓂᕐᒧᑦ ᑲᑎᒪᔩᑦ ᑮᓇᐅᔭᓂᒃ ᐊᑐᓚᐅᖅᑐᑦ ᐅᖓᑕᐅᙱᖢᒍ ᑮᓇᐅᔭᖅᑐᕈᑎᒃᓴᖏᑦ ᐅᑭᐅᒧᑦ.  

 

 

 

 

4. ᓇᐃᓈᖅᓯᒪᔪᖅ ᐅᓂᒃᑳᖅ 2010-2011 ᐊᑐᓕᖁᔭᐅᓯᒪᔪᓂᒃ: 

 

ᒪᑯᐊ ᐊᑐᓕᖁᔭᐅᓯᒪᔪᑦ ᐋᖅᑭᒃᓱᖅᑕᐅᓚᐅᖅᑐᑦ ᐱᔾᔪᑎᖃᖅᖢᑎᒃ ᐊᖏᔪᕐᓂᒃ ᐊᑭᑐᔫᑎᓂᒃ ᓴᓇᔪᓐᓇᐅᑎᒥᒃ 

ᐆᒃᑐᕋᕐᓂᕐᒥᒃ ᓄᑖᙳᖅᑎᕆᓂᕐᒥᒃ ᐃᖃᓗᐃᑦ ᐆᒻᒪᖅᑯᑎᓂᒃ ᑐᓂᐅᕐᖃᐃᕕᖓᓂᒃ 5 kV-ᒥᑦ 25 kV-ᒧᑦ 

ᓴᖅᑭᑎᑕᐅᔪᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦᑕ ᐅᓂᒃᑳᓕᐊᖅ 2010-03. 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ, ᓇᓗᓇᐃᖅᑕᐅᓯᒪᔪᖅ ᐆᒻᒪᖅᑯᑕᐅᓪᓗᓂ, ᐱᔭᕆᐊᖃᖅᑐᖅ ᒪᓕᒃᖢᒍ 

ᐃᓚᖓᑦ 18.1 ᑕᒡᕙᙵᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓄ ᒪᓕᒐᖅ, ᐊᖏᑦᑕᐅᒐᓱᒡᓗᓂ ᒥᓂᔅᑕ 

ᑲᒪᒋᔭᖃᖅᑐᒧᑦ ᑲᔪᓯᓚᐅᖅᑳᖅᑎᓐᓇᓂ ᐊᖏᔪᖅ ᐊᑭᑐᔫᑎᒥᒃ ᓴᓇᓂᕐᒥᒃ. ᑕᒪᓐᓇ ᐱᔾᔪᑎᒋᓪᓗᒍ, ᐃᓚᖓᑦ 18.1 

ᑕᒡᕙᙵᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓄ ᒪᓕᒐᖅ ᑐᓂᓯᕗᑦ ᐃᒫᒃ: 

"ᑐᑭᒋᔭᖏᑦ 

 (1) ᑕᒡᕙᓂ ᐃᓚᖓᓂᑦ, "ᐊᖏᔪᖅ ᐊᑭᑐᔫᑎᒥᒃ ᓴᓇᓂᖅ" ᑐᑭᓕᒃ ᐊᑭᑐᔫᑎᒥᒃ ᓴᓇᓂᖅ ᑲᑎᓪᓗᒍ 

ᐊᑭᖃᖅᑐᖅ ᐅᖓᑖᓂᑦ $5,000,000. 

 

ᐊᖏᔪᖅ ᐊᑭᑐᔫᑎᒥᒃ ᓴᓇᓂᖅ 

(2) ᑯᐊᐳᕇᓴᐅᔪᖅ ᑲᔪᓯᑎᑦᓯᓂᐊᙱᓚᖅ, ᐊᖏᕐᓂᐊᖏᓚᕐᓗ ᓇᓕᐊᑐᐃᓐᓇᖅ ᑎᒥᖁᑎᒋᔭᖓᓂᒃ 

ᑲᔪᓯᑎᑦᓯᓂᕐᒥᒃ, ᐊᖏᔪᖅ ᐊᑭᑐᔫᑎᒥᒃ ᓴᓇᓂᕐᒥᒃ ᑭᓯᐊᓂ ᐆᒃᑐᓚᐅᕐᓗᓂ ᓯᕗᓂᐊᒍᑦ ᒥᓂᔅᑕᒧᑦ 

ᐊᖏᑦᑕᐅᔪᒪᓗᓂ ᓴᓇᓂᕐᒧᑦ. 

 

ᒥᓂᔅᑕ ᐱᔪᒪᔪᖕᓇᖅᑐᖅ ᐅᖃᐅᔾᔪᖅᑕᐅᔪᒪᓂᕐᒥᒃ 

(3) ᑭᐅᓚᐅᙱᑎᓪᓗᓂ ᐆᒃᑐᕈᑎᒧᑦ ᐊᖏᖅᑕᐅᔪᒪᓂᕐᒥᒃ ᑕᒡᕘᓇ ᐃᓚᒃᑲᓐᓂᖅ (2), ᒥᓂᔅᑕ ᐱᔪᒪᔪᖕᓇᖅᑐᖅ 

ᐅᖃᐅᔾᔪᖅᑕᐅᔪᒪᓂᕐᒥᒃ ᑖᒃᑯᓄᖓ ᐆᒻᒪᕐᖁᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐃᓕᔭᐅᓯᒪᔪᖅ ᑕᒡᕘᓇ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄ ᒪᓕᒐᖅ. 

 

ᑯᐊᐳᕇᔭᐅᔪᖅ ᑐᓂᓯᓂᐊᕐᓗᓂ ᑐᑭᓯᒋᐊᕈᑎᒃᓴᒥᒃ 

(4) ᑯᐊᐳᕇᓴᐅᔪᖅ ᑐᓂᓯᓂᐊᖅᐳᖅ ᒥᓂᔅᑕᒧᑦ ᐊᒻᒪ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᑐᑭᓯᒋᐊᕈᑎᒃᓴᓂᒃ ᐱᔭᐅᔭᕆᐊᖃᖅᑐᓂᒃ ᒥᓂᔅᑕ ᐃᓱᒪᓕᐅᕐᓂᐊᕐᓗᓂ ᐊᖏᕐᓂᐊᖏᒻᒪᖔᑦ. 

 

ᒥᓂᔅᑕ ᖃᓄᐃᓕᐅᕈᓐᓇᕐᒪᖔᑦ 

(5) ᒥᓂᔅᑕ ᐱᔪᖕᓇᖅᑐᖅ 

(a) ᐊᖏᕐᓗᓂ ᑲᔪᓯᑎᑦᓯᓂᕐᒥᒃ ᐊᖏᔪᖅ ᐊᑭᑐᔫᑎᒥᒃ ᓴᓇᓂᕐᒥᒃ, ᐃᓚᖃᕐᓗᓂ ᐃᓚᖃᙱᓪᓗᓂᓘᓐᓃᑦ 

ᖃᓄᐃᒋᐊᖃᕐᓂᐅᔪᓂᒃ; ᐅᕝᕙᓘᓐᓃᑦ 

(b) ᐊᖏᙱᑐᐃᓐᓇᕐᓗᓂ. 

 

 

ᑎᓕᐅᕆᓂᖅ 

(6) ᐊᖏᖅᑕᐅᓂᖅ ᒥᓂᔅᑕᒧᑦ ᐊᑖᓂᑦ ᑎᑎᕐᖃᖃᕐᕕᒃ (5)(a) ᑐᓂᔭᐅᓂᐊᖅᑐᖅ ᑎᓕᐅᕆᓂᐅᓗᓂ." 

 

 

ᖁᓛᓃᑦᑐᖅ ᒪᓕᒡᓗᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᓯᒪᔪᑦ: 

 

1. ᐃᓱᒪᒃᓴᖅᓯᐅᕈᑎᒋᓯᒪᓕᖅᖢᒋᑦ ᐅᖃᐅᓯᐅᓯᒪᔪᑦ ᑲᒪᒋᔭᒃᓴᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐊᑐᓕᕈᔨᓯᒪᔪᑦ ᑖᓐᓇ ᐊᖏᔪᖅ ᐊᑭᑐᔫᑎᒥᒃ ᓴᓇᓂᖅ ᑲᔪᓯᔪᓐᓇᕐᓂᖓ ᐊᖏᖅᑕᐅᓗᓂ ᓄᑖᙳᖅᑎᕆᓗᓂ 

ᐃᑲᓗᐃᑦ ᐆᒻᒪᖅᑯᑎᓂᒃ ᑐᓂᐅᕐᖃᐃᕕᖓ ᐅᒃᑳᑦ ᓴᙱᓂᖓ 5 kV-ᒥᑦ 25 kV-ᒧᑦ.  

 



 
 

 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔩᑦ 2010-2011 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

2. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᑭᒧᐊᒃᑎᑦᓯᔪᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖏᓐᓂᒃ ᐃᓚᐅᑎᑦᓯᓗᑎᒃ ᓄᓇᓕᖕᒥᑦ ᐊᒻᒪ ᐊᒃᑐᖅᑕᐅᔪᓂᒃ ᐆᒻᒪᖅᑯᑎᑐᖅᑎᓂᒃ ᖃᐅᔨᒋᐊᕐᕕᒋᓗᒋᑦ 

ᐸᕐᓇᖕᓂᕐᒥᒃ ᓄᒃᑎᕐᓂᕐᒧᑦ ᓄᑖᒧᑦ ᐆᒻᒪᖅᑯᑎᓂᒃ ᑐᓂᐅᕐᖃᐃᔾᔪᑎᒧᑦ ᐊᑲᐅᙱᓕᐅᕈᑎᖃᓗᐊᖁᓇᒋᑦ 

ᐆᒻᒪᖅᑯᑎᑐᖅᑎᐅᔪᑦ ᐊᒻᒪ ᓈᒻᒪᑦᓯᐊᖅᑐᒥᒃ ᓄᒃᑎᕐᓂᖃᖁᓪᓗᒋᑦ ᓄᑖᒧᑦ ᐊᑐᖅᑕᐅᓂᐊᓕᖅᑐᒧᑦ. 

 

 

ᒪᑯᐊ ᐊᑐᓕᖁᔭᐅᓯᒪᔪᑦ ᐋᕐᕿᒃᓱᖅᑕᐅᓚᐅᖅᑐᑦ ᐱᔾᔪᑎᖃᖅᖢᑎᒃ ᐊᑭᒋᔭᐅᔪᓂᒃ ᒥᒃᓵᓄᑦ ᐆᒃᑐᕐᓂᖅ ᐅᖅᓲᑉ 

ᐊᑭᖓᓄᑦ ᐃᓚᒋᐊᕈᑎᒥᒃ ᐅᑐᐱᕆ 2010-ᒥᑦ ᑖᒃᑯᓄᖓ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ – 

ᐅᓂᒃᑳᓕᐊᖅ 2010-04: 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ, ᓇᓗᓇᐃᖅᑕᐅᓯᒪᔪᖅ ᐆᒻᒪᖅᑯᑕᐅᓪᓗᓂ, ᐱᔭᕆᐊᖃᖅᑐᖅ ᒪᓕᒡᓗᒍ 

ᐃᓚᖓᑦ 12 (1) ᑕᒡᕙᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᖅ, ᐊᖏᖅᑕᐅᔪᒪᔪᖅ 

ᑲᒪᒋᔭᖃᖅᑐᖅ ᒥᓂᔅᑕᒥᒃ ᐊᑐᓕᖅᑎᑦᓯᓚᐅᙱᑎᓪᓗᓂ ᐊᑭᓕᐅᑎᒃᓴᓂᒃ. ᑲᒪᒋᔭᖃᖅᑐᖅ ᒥᓂᔅᑕ ᐱᔭᕆᐊᖃᓕᖅᖢᓂ 

ᒪᓕᒡᓗᒍ ᐃᓚᖓ 12 (1) ᒪᓕᒐᕐᒥᑦ, ᐅᖃᐅᔾᔪᖅᑕᐅᔪᒪᓗᓂ ᑖᒃᑯᓇᙵᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ ᐱᔾᔪᑎᖃᕐᓗᑎᒃ ᐆᒻᒪᖅᑯᑎᐅᑉ ᐱᔪᒪᓂᕆᔭᖓᓂᒃ ᐊᑭᓕᐅᑎᒃᓴᓕᕐᓂᕐᒥᒃ. 

 

ᑎᑎᕐᖃᑎᒍᑦ ᐅᓪᓗᖃᖅᑐᖅ ᐅᑐᐱᕆ 4, 2010 ᕿᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ ᐆᒃᑐᓚᐅᖅᑐᖅ 

ᒥᓂᔅᑕᒧᑦ ᑲᒪᒋᔭᖃᖅᑐᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓐᓂᒃ ᐊᖏᖅᑕᐅᔪᒪᓪᓗᓂ ᐅᖅᓲᑉ ᐊᑭᖓᓄᑦ 

ᐃᓚᒋᐊᕈᑎᒥᒃ 4.68 ᑮᓇᐅᔭᑦ ᓴᕖᑦ kWh-ᓕᒫᓄᑦ, ᐅᑐᐱᕆ 1, 2010-ᒥᑦ ᒫᔾᔨ 31, 2011-ᒧᑦ. ᒫᓐᓇ ᐊᑕᔪᖅ ᐅᖅᓲᑉ 

ᐊᑭᖓᓄᑦ ᐃᓚᒋᐊᕈᑎ 4.68 ᑮᓇᐅᔭᑦ ᓴᕖᑦ kWh-ᓕᒫᓄᑦ ᐊᖏᖅᑕᐅᓚᐅᖅᑐᖅ ᒥᓂᔅᑕᒧᑦ ᑐᓂᔭᐅᓚᐅᒐᓂᒃᑲᒥ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔩᑦ ᐊᓂᒃᑳᓕᐊᖓ 2010-2012 ᐅᓪᓗᕐᓄᑦ ᔭᓄᐊᕆ 1, 2010-ᒥᑦ ᓯᑎᐱᕆ 

30, 2010-ᒧᑦ   

 

ᑎᑎᖅᑲᑎᒍᑦ ᐅᓪᓗᖃᖅᑐᖅ ᐅᑐᐱᕆ 4, 2010 ᒥᓂᔅᑕ ᐅᖃᐅᔾᔭᐅᑕᐅᔪᒪᓚᐅᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᓂᒃ ᐆᒃᑐᕐᓂᐅᔫᑉ ᒥᒃᓵᓄᑦ. 

 

 

ᖁᓛᓃᑦᑐᖅ ᒪᓕᒡᓗᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᓯᒪᔪᑦ:  

 

1. ᐃᓚᖓᑦ 13 (1) ᒪᓕᒐᕐᒥᒃ ᐅᖃᖅᓯᒪᔪᖅ: 



 
 

 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔩᑦ 2010-2011 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

ᕿᒥᕐᕈᓂᕐᒧᑦ ᑲᑎᒪᓖᑦ, 90 ᐅᓪᓗᑦ ᐃᓗᐊᓐᓂᑦ ᑎᓂᔭᐅᓂᖏᑦᑕ ᑲᒪᒋᔭᖃᖅᑐᖅ ᒥᓂᔅᑕᒧᑦ 

ᐅᖃᐅᔾᔪᖅᑕᐅᔪᒪᓂᖓᓂᒃ ᑕᒡᕘᓇ ᐃᓚᖓᑦ 12, ᑭᐅᓂᐊᖅᑐᖅ ᑲᒪᒋᔭᖃᖅᑐᖅ ᒥᓂᔅᑕᒧᑦ ᐊᑐᓕᖁᓯᒪᖏᓐᓂᒃ 

ᐃᒫᓐ: 

 

a)  ᑲᔪᓯᑎᑕᐅᓗᓂ ᑐᒃᓯᕋᖅᑕᐅᔪᖅ ᐊᑭᓕᐅᑎᒃᓴᓕᐅᕈᒪᓂᖅ, 

b)  ᑲᔪᓯᑎᑕᐅᙱᓪᓗᓂ ᑐᒃᓯᕋᖅᑕᐅᔪᖅ ᐊᑭᓕᐅᑎᒃᓴᓕᐅᕈᒪᓂᖅ, ᐅᕝᕙᓘᓐᓃᑦ 

c)  ᐊᓯᐊ ᐊᑭᓕᐅᑎᒃᓴᖅ ᓇᓗᓇᐃᖅᑕᐅᓯᒪᔪᖅ ᕿᒥᕐᕈᓂᕐᒧᑦ ᑲᑎᒪᔨᓄᑦ ᑲᔪᓯᑎᑕᐅᓗᓂ 

 

ᖁᓛᓃᑦᑐᖅ ᒪᓕᒡᓗᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᒃᕈᔩᑦ ᑲᑎᒪᔩᑦ ᐊᑐᓕᖁᔨᓯᒪᔪᑦ ᐅᖅᓲᑉ ᐊᑭᖓᓄᑦ ᐃᓚᒋᐊᕈᑎ 

4.68 ᑮᓇᐅᔭᑦ ᓴᕖᑦ kWh-ᓕᒫᓄᑦ ᐊᖏᖅᑕᐅᓗᓂ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓄᑦ, ᐅᓪᓗᕐᓄᑦ 

ᐅᑐᐱᕆ 1, 2010-ᒥᑦ ᒫᔾᔨ 31, 2011-ᒧᑦ. 

 

2. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᒃᕈᔩᑦ ᑲᑎᒪᔩᑦ ᐊᑐᓕᖁᔨᓯᒪᖕᒥᔪᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖓᑦ ᒪᓕᑦᓯᐊᕐᓗᓂ ᑐᑭᒧᐊᒍᑎᓕᐅᖅᑕᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᑦ ᐃᓚᖓᑦ 5-ᒥᑦ ᑕᒡᕙᓂ 

ᐅᓂᒃᑳᓕᐊᕐᒥᑦ.  

 

 

ᒪᑯᐊ ᐊᑐᓕᖁᔭᐅᓯᒪᔪᑦ ᐋᕐᕿᒃᓱᖅᑕᐅᓚᐅᖅᑐᑦ ᐱᔾᔪᑎᖃᖅᖢᑎᒃ ᐊᑭᒋᔭᐅᔪᓂᒃ ᒥᒃᓵᓄᑦ ᐆᒃᑐᕐᓂᖅ ᑕᒪᐃᓐᓄᑦ 

ᐊᑭᒋᔭᐅᔪᒃᓴᒥᒃ ᐆᒃᑐᕐᓂᖅ ᓇᓃᓐᓂᖓ 1 ᐅᑐᐱᕆ 2010-ᒥᑦ ᑖᒃᑯᓄᖓ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖓᑦ – ᐅᓂᒃᑳᓕᐊᖅ 2011-01 

 

ᑎᑎᕐᖃᖓᓂᑦ ᐅᓪᓗᖃᖅᑐᖅ ᐅᑐᐱᕆ 4, 2010, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ ᐱᔪᒪᔪᖅ ᒪᑯᓂᖓ 

ᐊᖏᖅᑕᐅᔪᒪᓪᓗᓂ: 

 

ᐊᑭᒋᔭᐅᔪᑦ ᑐᙵᕕᖓᓂᒃ ᐊᓯᔾᔨᕈᑎᑦ: ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ ᐱᔪᒪᔪᖅ ᐊᑭᒋᔭᐅᔪᑦ 

ᑐᙵᕕᖓᓂᒃ ᓴᑐᖅᓯᔾᔪᑕᐅᓇᔭᖅᑐᓂᒃ ᑮᓇᐅᔭᖅᑖᕐᓂᕐᒥᒃ ᐱᔭᕆᐊᖃᖅᑐᕐᒥᒃ $101.173 ᒥᓕᔭᓐ 

ᐅᓂᒃᑲᐅᑕᐅᓚᐅᖅᖢᓂ ᐃᓚᒃᑯᑦ 1.1.1-ᒥᑦ 1.1.5-ᒧᑦ ᐆᒃᑐᕈᑎᒥᒃ. ᓇᓚᐅᑦᓵᖅᑕᐅᓯᒪᔪᑦ ᑮᓇᐅᔭᓕᐅᕈᑕᐅᓂᐊᖅᑐᑦ 

ᒫᓐᓇ ᐊᑭᒋᔭᐅᔪᑦ ᒪᓕᒡᓗᒋᑦ $76.282 ᒥᓕᔭᓐ ᐊᒻᒪ ᑮᓇᐅᔭᓕᐅᕈᑕᐅᓂᒃᑯᑦ ᑎᑭᐅᑎᙱᓂᐅᔪᖅ ᒫᓐᓇ ᐊᑭᒋᔭᐅᔪᑦ 

ᒪᓕᒡᓗᒋᑦ $22.745 ᒥᓕᔭᓐ. ᑕᒪᓐᓇ ᑐᑭᖃᖅᑐᖅ ᓈᓴᖅᓯᒪᔪᒃᑯᑦ ᐊᑭᑦᑐᕐᑎᑦᓯᓂᕐᒥᒃ ᐊᑭᒋᔭᐅᔪᑦ ᑐᙵᕕᖓᓂᒃ 

31.27%-ᓂᒃ. 

ᐊᕐᕌᒍᑕᒫᒃᑰᖅᑐᑦ ᑮᓇᐅᔭᓕᐅᕐᓂᐅᔪᑦ ᑕᒡᕙᙵᑦ ᐊᑐᖅᑐᕐᒥᒃ ᐅᖅᓲᑉ ᐊᑭᖓᓄᑦ ᐃᓚᒋᐊᕈᑎᒥᒃ $4.68¢/kWh 

ᐃᓱᒪᒃᓴᖅᓯᐅᕈᑎᒋᔭᐅᒍᑎᒃ ᐃᓚᒋᓗᒍ ᑮᓇᐅᔭᓕᐊᓂᒃ, ᑮᓇᐅᔭᓕᐅᕈᑕᐅᓂᒃᑯᑦ ᑎᑭᐅᑎᙱᓂᐅᔪᖅ ᒪᓕᒡᓗᒋᑦ ᒪᓐᓇ 

ᐊᑭᒋᔭᐅᔪᑦ ᒥᑭᒡᓕᒋᐊᕋᔭᖅᑐᖅ $15.478 ᒥᓕᔭᓐᓄᑦ. ᑖᓐᓇ ᑐᑭᖃᕋᔭᖅᑐᖅ ᓈᓴᖅᓯᒪᔪᒃᑯᑦ ᐆᒻᒪᖅᑯᑏᑦ ᐊᑭᖏᓐᓂᒃ 

ᐊᑭᑦᑐᖅᓯᑎᓂᐅᖃᕐᓗᓂ 19.3%-ᓂᒃ. ᓈᓴᖅᑕᐅᓂᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦᑕ ᐱᔪᒪᔭᖓᓄᑦ 

ᐊᑭᒋᔭᐅᔪᕐᒥᒃ ᐊᑭᑦᑐᖅᓯᑎᑦᓯᓂᕐᒧᑦ ᑕᑯᓐᓇᖅᑐᖅ ᐅᕙᓂ: 

 

 

 

 

 

ᓈᓴᕐᓂᖅ ᑮᓇᐅᔭᓂᒃ ᓈᒻᒪᑎᙱᓂᕐᒥᒃ ᒫᓐᓇ ᐊᑭᐅᔪᑦ ᐊᑐᖅᖢᒋᑦ 

$000 

1 ᑮᓇᐅᔭᓕᐅᕐᓂᐅᔭᕆᐊᓕᒃ ᐃᓚᖓᑦ 3.1 101173 

2 ᓂᐅᕕᐊᒃᑯᑦ ᑮᓇᐅᔭᓕᐊᑦ ᐃᓚᖓᑦ 2.1 76282 

3 ᐊᓯᖏᑦ ᑮᓴᐅᔭᓕᐊᑦ ᑕᑯᓐᓴᕈᑎᖃᕐᕕᒃ 4.3 2146 

4 ᑲᑎᓪᓗᒋᑦ ᑮᓇᐅᔭᓕᐊᑦ 78428 

5 ᑮᓇᐅᔭᓂᒃ ᓈᒻᒪᐅᑎᙱᓂᖅ ᒫᓐᓇ ᑐᙵᕕᒃ ᐊᑭᖏᑎᒍᑦ  -22745 

6 ᐅᖅᓲᑉ ᐊᑭᖓᒍᑦ ᑮᓇᐅᔭᓕᐊ (ᐊᕐᕌᒍᑕᒫᑦ) (155283 MWh*.0468) 7267 

7 ᑲᑎᓪᓗᒋᑦ ᑮᓇᐅᔭᓂᒃ ᓈᒻᒪᐅᑎᖏᓂᖅ ᐅᖅᓲᑉ ᐊᑭᖓ ᐃᓚᒋᐊᒐᓂᒃᐸᑦ -15478 

ᓈᓴᖅᑕᐅᓂᖅ ᐳᓴᓐᑎᖓ ᐆᒻᒪᖅᑯᑎᒃᑯᑦ ᑮᓇᐅᔭᓕᐅᕐᓂᐅᑲᓐᓂᐅᔪᑦ 

8 ᓂᐅᕕᐊᒃᑯᑦ ᑮᓇᐅᔭᓕᐊᑦ ᐃᓚᖓᑦ 2.1 76282 

9 ᐲᕐᓗᒍ: ᑮᓇᐅᔭᓕᐊᑦ ᐊᑐᕐᓂᕐᒧᑦ & ᐊᑐᖅᑎᓄᑦ ᐊᑭᓕᐅᑎᒃᓴᑦ -3545 

10 ᐃᓚᓗᒍ: ᐅᖅᓲᑉ ᐊᑭᖓᓄᑦ ᐃᓚᒋᐊᕈᑎᒃᑯᑦ  ᑮᓇᐅᔭᓕᐊᑦ 7267 

11 ᐆᒻᒪᖁᑎᓂᒃ ᕿᒥᕐᕈᓂᖅ ᒫᓐᓇ ᐊᑭᒋᔭᐅᔪᒃᑯᑦ ᐊᒻᒪ ᐅᖅᓲᑉ ᐃᓚᒋᐊᕐᓂᖓ 80004 

12 ᑲᑎᓪᓗᒋ ᑮᓇᐅᔭᓂᒃ ᓈᒻᒪᐅᑎᖏᓂᖅ ᐅᖅᓲᑉ ᐊᑭᖓᓄᑦ ᐊᓛᓂᒃᖢᒍ -15478 

13 ᐳᓴᓐᑎᑯᑦ ᐊᖏᒡᓕᓂᖅ ᑮᓇᐅᔭᓕᐊᓂᒃ ᐱᔭᐅᔪᒪᔪᑦ ᖁᓪᓕᒃᑯᓐᓄᑦ   19.3% 

14 ᓈᓴᖅᓯᒪᓂᒃᑯᑦ ᐊᑭᑦᑐᕆᐊᑲᐃᓐᓇᕈᒪᓂᖅ (50% Line 13) 9.7% 

ᖁᓪᓕᒃᑯᑦ 2010/11 ᑕᒪᐃᓐᓄᑦ ᐊᑭᑦᑐᖅᓯᓂᖅ 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᐊᖏᖅᑕᐅᔪᒪᖕᒥᔪᑦ ᐅᑯᓂᖓ: 

 

ᐊᑭᒋᔭᐅᑲᐃᓐᓇᖅᑐᑦ: ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ ᐱᔪᒪᔪᖅ ᐊᑭᒋᔭᐅᑲᐃᓐᓇᖅᑐᒥᒃ 

ᐊᑭᑦᑐᕐᓂᖃᓚᐅᕐᓗᓂ ᓈᒻᒪᐅᑎᓇᔭᖅᑐᒥᒃ 50%-ᖓᓐᓂᒃ ᑖᑉᓱᒪ $15.478 ᒥᓕᔭᓐ ᑮᓇᐅᔭᓕᐅᕈᑎᓂᒃ 

ᓈᒻᒪᐅᑎᙱᓂᐅᔪᖅ. ᑕᒪᓐᓇ ᑐᑭᖃᖅᑐᖅ ᐊᑭᑦᑐᕐᓂᖃᓚᐅᑲᐃᓐᓇᕐᓗᓂ 9.7%-ᓂᒃ. 

 

ᓈᒻᒪᐅᑎᙱᓂᕐᒧᑦ ᐃᓚᒋᐊᕈᑎ: ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ ᐅᖃᖅᓯᒪᔪᖅ, ᑲᒪᒋᔭᐅᖃᖅᑐᖅ 

ᒥᓂᔅᑕ ᕿᒥᕐᕈᓂᖃᓚᐅᓪᓗᓂ ᐊᖏᖅᓯᒪᓕᕈᓂᓗ ᐊᑭᒋᔭᐅᔪᑦ ᑐᙵᕕᖓᓂᒃ, ᖁᓪᓕᒃᑯᑦ ᐊᖏᖅᑕᐅᔪᒪᓂᐊᖅᑐᑦ 

ᓈᒻᒪᐅᑎᙱᓂᕐᒧᑦ ᐃᓚᒋᐊᕈᑎᒥᒃ ᑲᑎᖅᓱᕈᑕᐅᓂᐊᕐᓗᓂ ᐊᑮᑦᑐᕆᔭᐅᔪᓂᒃ ᓴᖅᑭᑎᑕᐅᓯᒪᔪᓂᒃ 2010/11-ᒥᑦ 

ᐊᑭᒋᔭᐅᔪᑦ ᑐᙵᕕᖓᓂ ᐋᕐᕿᒋᐊᕐᓂᐅᓚᐅᖅᑑᕐ ᐊᑐᓕᑎᑕᐅᙱᓚᐅᖅᓯᒪᔪᖅ ᑕᒪᐃᓐᓄᑦ 2010/11 ᐅᑭᐅᒧᑦ. 

ᖁᓪᓕᒃᑯᑦ ᐅᖃᖅᓯᒪᔪᑦ ᐊᖏᖅᑕᐅᓯᒪᓕᕈᑎᒃ ᐊᑭᒋᔭᐅᔪᑦ ᑐᙵᕕᖓᓂᒃ ᐊᓯᔾᔨᖅᑎᑦᓯᓂᕐᒥᒃ, ᖁᓪᓕᒃᑯᑦ ᑐᓂᓯᓇᔭᖅᑐᑦ 

ᑲᒪᒋᔭᖃᖅᑐᖅ ᒥᓂᔅᑕᒧᑦ ᒪᓕᖕᓂᕐᒥᒃ ᑎᑎᖅᑲᓕᐅᕐᓂᕐᒥᒃ ᓇᓗᓇᐃᖅᓯᒪᔪᒥᒃ ᓈᓴᖅᑕᐅᓯᒪᔪᖅ ᓈᒻᒪᐅᑎᙱᓂᐅᔫᑉ 

ᖃᑉᓯᐅᓂᖓᓂᒃ, ᓅᑕᐅᔪᕕᓂᓕᒫᑦ ᐊᑯᓐᓂᖓᓐᓂᑦ ᐅᖅᓲᑉ ᐊᑭᖓᓄᑦ ᐃᓚᒋᐊᕈᑎ ᐊᒻᒪ  ᓈᒻᒪᐅᑎᙱᓂᐅᑎᖃᕐᕕᒃ 

ᐱᔭᐅᔭᕆᐊᖃᕈᓐᓇᖅᑐᑦ ᐊᒻᒪ ᑐᒃᓯᕋᐅᑎᒥᒃ ᓈᒻᒪᐅᑎᙱᓂᕐᒧᑦ ᐃᓚᒋᐊᕈᑎᒥᒃ ᑲᑎᖅᓯᓂᐊᕐᓗᑎᒃ ᑕᒪᑦᑐᒥᖓ ᐊᑭᒥᒃ. 

 

ᖁᓛᓃᑦᑐᖅ ᒪᓕᒡᓗᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᓯᒪᔪᑦ:  

 

ᒪᑯᐊ ᐊᑐᓕᖁᔭᐅᓯᒪᔪᑦ ᑐᓂᔭᐅᓚᐅᖅᑐᑦ ᑲᒪᒋᔭᖃᖅᑐᖅ ᒥᓂᔅᑕᒧᑦ: 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᒃᐱᕈᓱᒃᑐᑦ ᓄᓇᕗᑦ ᒐᕙᒪᖓᑦ ᑐᙵᕕᖃᑦᓯᐊᕐᒪᑦ 

ᐅᖃᖃᑎᖃᕈᓐᓇᕐᓂᕐᒥᒃ ᒐᕙᒪᑐᖃᒃᑯᓐᓂᑦ ᕿᓂᕋᓱᒡᓗᑎᒃ ᑮᓇᐅᔭᓂᒃ ᐃᑲᔪᕈᑎᓂᒃ ᓄᑖᙳᖅᑎᕆᓂᕐᒥᒃ 

ᐊᖏᒡᓕᒋᐊᖅᑎᑦᓯᓂᕐᒥᒡᓗ ᖁᓪᓕᖅ ᐊᐅᓚᔪᓇᐅᑎᓕᕆᔨᒃᑯᑦ ᐆᒻᒪᖅᑯᑎᒋᔭᖏᓐᓂᒃ. ᕿᒥᕐᕈᔨᒃᑯᑦ ᐊᑐᓕᖁᔨᓯᒪᔪᑦ 

ᓄᓇᕗᑦ ᒐᕙᒪᖓᑦ, ᐱᓕᕆᖃᑎᖃᕐᓗᓂ ᕿᓪᓕᒃᑯᓐᓂᒃ, ᐊᒻᒪ ᐃᒻᒪᖄ ᓄᓇᕗᑦ ᑐᙵᕕᒃᑯᓐᓂᒃ, ᐃᓱᒪᒃᓴᖅᓯᐅᕐᓗᑎᒃ 

ᑕᐃᒪᐃᓕᐅᕐᓂᕐᒥᒃ ᑲᒪᒋᔭᖃᕐᓂᐊᕐᓗᑎᒃ ᓄᑕᐅᙱᓗᐊᓕᕐᓂᐅᔪᓂᒃ ᐊᒃᑐᐃᓂᖃᖅᐸᓪᓕᐊᑎᓪᓗᒋᑦ ᒫᓐᓇ 

ᓴᓇᓯᒪᔪᕐᔪᐊᖃᕆᐊᖃᕐᓂᖏᑦ ᖁᓪᓕᒃᑯᑦ. 

 

ᐅᔾᔨᕆᓪᓗᒍ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ ᑐᓂᓯᓚᐅᕐᒪᑕ ᑕᒪᐃᓐᓄᑦ ᐊᑭᒋᔭᐅᓂᐊᖅᑐᒥᒃ ᐆᒃᑐᕈᑎ 

ᑭᖑᕙᖅᖢᒍ, ᐱᒋᐊᓚᐅᙱᑎᓪᓗᓂ ᐆᒃᑐᕋᕐᓂᐅᔪᖅ ᐅᑭᐅᖅ, ᐱᔭᕆᐊᖃᖅᑎᑕᐅᓪᓗᓂ ᒪᓕᒐᕐᒧᑦ, ᐊᒻᒪ ᐅᔾᔨᕆᓪᓗᒍ 

2010/11 ᐆᒃᑐᕋᕐᓂᐅᔪᖅ ᐅᑭᐅᖅ ᓄᖑᓚᓯᑎᓪᓗᒍ, ᕿᒥᕐᕈᓂᕐᒥᒃ ᑲᑎᒪᔩᑦ ᐃᓱᒪᒋᔭᖏᑦ ᑮᓇᐅᔭᓕᐅᕐᓂᕐᒧᑦ 

ᓴᑐᖅᓯᓂᐅᔪᑦ ᒫᓐᓇᒧᑦ ᐊᑭᒋᔭᐅᔪᑦ ᑐᙵᕕᖓᓂᒃ, ᒫᓐᓇ ᐅᖅᓲᑉ ᐊᑭᖓᓄᑦ ᐃᓚᒋᐊᕈᑎᑦ ᐊᒻᒪ ᐊᖏᖅᑕᐅᓯᒪᔪᖅ 

ᐊᑭᑦᑐᕐᓂᐅᑲᐃᓐᓇᖅᑐᑦ ᑭᖑᓪᓕᐅᑎᑕᐅᔭᕆᐊᖃᕐᒪᑕ ᑕᐃᑯᖓ ᐅᑭᐅᒧᑦ. ᑭᖑᕙᒍᑦ ᓴᑐᖅᓯᒐᓱᖕᓂᐊᕐᓗᓂ 2010/11-

ᒧᑦ ᓈᒻᒪᐅᑎᙱᓂᐅᔪᑦ, ᐊᑭᑦᑐᖅᑐᐃᓂᐊᖅᖢᑎᒡᓗ ᐱᒋᐊᕐᓂᐊᕐᖢᓂ ᐄᐳᕈ 1, 2011-ᒥᑦ, 2011/12 ᐅᑭᐅᒧᑦ, 

ᐊᑭᑦᑐᕐᓂᖃᓗᐊᕋᔭᖅᑐᖅ ᐆᒻᒪᖅᑯᑎᑐᖅᑐᓄᑦ. ᑕᐃᒪᐃᑎᓪᓗᒍ, ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᓯᒪᔪᑦ 

ᑮᓇᐅᔭᓕᐅᕐᓂᕐᒥᒃ ᓈᒻᒪᐅᑎᙱᓂᐅᔪᓕᒫᑦ 2010/11-ᒧᑦ ᓴᖅᑭᑎᑕᐅᓯᒪᔪᑦ ᐱᔾᔪᑎᒋᓪᓗᒍ ᑭᖑᕙᕆᐊᖅᑎᑦᓯᓂᖅ 

ᐊᑐᓕᖅᑎᑦᓯᓂᕐᒥᒃ ᐊᑭᑦᑐᕆᐊᖅᑎᑦᓯᓂᕐᒥᒃ ᑕᒪᒃᑯᐊ ᑮᓇᐅᔭᑦ ᐱᓗᒋᑦ ᓄᓇᕗᑦ ᒐᕙᒪᖓᓂᒃ, ᐱᙱᖔᕐᓗᒋᑦ 

ᖁᓪᓕᒃᑯᑦ ᐆᒻᒪᖅᑯᑎᑐᖅᑎᖏᓐᓂᒃ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᑭᓕᐅᕆᓯᒪᔪᑦ ᖁᓪᓕᒃᑯᓐᓂᒃ ᐋᖅᑮᓯᒪᖁᓪᓗᒋᑦ ᐅᖅᓲᑉ ᐊᑭᖓᓄᑦ 

ᐃᓚᒋᐊᕈᑎᑦ ᐊᓯᐊᖑᑎᑕᐅᓗᓂ ᐊᑭᐅᔪᓂᒃ ᓴᑐᖅᓯᓂᐅᓗᓂ ᐊᖏᖅᑕᐅᓯᐊᕆᓗᒍ ᑭᖑᓪᓕᖅᐹᑦ ᐊᑭᒃᓴᑦ 2010/11-

ᒧᑦ ᑖᒃᑯᐊ ᓇᓃᓐᓂᖓᑦ 2 ᐱᓕᕆᐊᖑᐊᓂᒃᑯᑎᒃ. ᐊᒻᒪᓗ, ᕿᒥᕐᕈᓂᕐᒧᑦ ᑲᑎᒪᔩᑦ ᐊᑐᓕᖁᔨᓯᒪᔪᑦ 6% 

ᐊᑭᑦᑐᕐᓂᐅᑲᐃᓐᓇᖅᑐᖅ ᐃᓕᔭᐅᓂᐊᕐᒪᑦ ᒫᓐᓇ ᐊᑐᖅᑕᐅ ᐆᒻᒪᖅᑯᑎᓄᑦ ᐊᑭᒋᔭᐅᔪᑦ ᑐᙵᕕᖓᓄᑦ ᐊᒻᒪ 

ᐆᒻᒪᖅᑯᑎᓄᑦ ᐊᑭᒋᔭᐅᔪᖅ ᑐᙵᕕᖓᓄᑦ ᓇᓗᓇᐃᕆᓗᑎᒃ ᐊᑭᑦᑐᕆᐊᖅᑕᐅᒃᑲᓐᓂᕐᓗᓂ 4.5%-ᓄᑦ ᐄᐳᕈ 1, 2011-

ᒥᑦ, ᐃᓚᒋᔭᐅᓗᓂ ᐊᑐᓕᖅᑎᑦᓯᕙᓪᓕᐊᓂᕐᒥᒃ ᐊᑭᑦᑐᖅᐸᓪᓕᐊᓂᖏᑦᑕ ᐆᒻᒪᖅᑯᑎᓄᑦ ᐊᑭᒋᔭᐅᔪᑦ ᑐᙵᕕᖓᓄ. 

ᐅᑭᐅᒧᑦ 2012/13, ᕿᒥᕐᕈᓂᕐᒧᑦ ᑲᑎᒪᔩᑦ ᐊᑐᓕᖁᔨᓯᒪᔪᑦ 2011/12 ᐆᒻᒪᖅᑯᑎᓄᑦ ᐊᑭᒋᔭᐅᔪᑦ ᑐᙵᕕᖓ, 

ᐅᖃᐅᑕᐅᓯᒪᔪᖅ ᖁᓛᓂᑦ, ᐊᖏᒡᓕᒋᐊᖅᑕᐅᒃᑲᓐᓂᕐᓗᓂ 4.43%-ᓄᑦ, ᐱᒋᐊᕐᓗᒍ ᐄᐳᕈ 1, 2012. ᓈᓴᕐᓂᐅᔪᖅ 

ᑕᒡᕗᖓ ᐊᑐᓕᖅᐸᓪᓕᐊᓂᕐᒥᒃ ᐊᑭᑦᑐᕐᓂᐅᔪᕐᒥᒃ ᐱᒋᐊᕐᓗᒍ ᐄᐳᕈ 1, 2012-ᒥᑦ, ᑕᑯᓐᓇᖅᑐᖅ ᐊᑕᔪᖅ 1-ᒥᑦ. 

 

ᐊᒃᓱᕈᖅᑎᑕᐅᓗᐊᖁᓇᒋᑦ ᐆᒻᒪᖅᑯᑎᑐᖅᑎᑦ, ᕿᒥᕐᕈᓂᕐᒧᑦ ᑲᑎᒪᔩᑦ ᐊᑐᓕᖁᔨᓯᒪᔪᑦ ᑮᓇᔭᓂᒃ ᓈᒻᒪᐅᑎᙱᓂᐅᔪᓕᒫᑦ 

2011/12-ᒥᑦ ᓴᖅᑭᑎᑕᐅᓯᒪᔪᑦ ᐊᑭᑦᑐᕐᓂᐅᔪᕐᓂᒃ ᐊᑐᓕᖅᑎᑦᓯᓂᕐᒥᒃ ᑭᖑᕙᕆᐊᕐᓂᕐᒧᑦ  ᑕᐃᒪᐃᑦᑐᓂᒃ 

ᐊᑐᓕᖅᑎᑦᓯᕙᓪᓕᐊᕋᐅᔭᕐᓂᒃᑯᑦ ᐱᔭᐅᓗᑎᒃ ᑮᓇᐅᔭᑦ ᓄᓇᕗᑦ ᒐᕙᒪᖓᓂᒃ, ᐱᔭᐅᙱᓂᖅᓇᐅᓗᒋᑦ ᖁᓪᓕᒃᑯᑦ 

ᐆᒻᒪᖅᑯᑎᑐᖅᑎᖏᓐᓂᒃ. 

 

ᕿᒥᕐᕈᓂᕐᒧᑦ ᑲᑎᒪᔩᑦ ᐊᑐᓕᖁᔨᓯᒪᔪᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓂᒃ ᑐᑭᒧᐊᒃᑎᑕᐅᓗᑎᒃ 

ᒪᓕᖁᔭᐅᓗᑎᒃ ᑐᑭᒧᐊᒍᑎᓂᒃ ᓇᓗᓇᐃᖅᑕᐅᓯᒪᔪᑦ ᑕᒡᕙᓂ ᐅᓂᒃᑳᓕᐊᕐᒥᑦ ᐊᒻᒪ ᓇᐃᓈᖅᓯᒪᔪᒃᑯᑦ 

ᐅᓂᒃᑲᐅᑕᐅᓯᒪᓪᓗᑎᒃ ᐃᓚᖓᑦ 13-ᒥᑦ. 

 



 
 

 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔩᑦ 2010-2011 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

ᒪᑯᐊ ᐊᑐᓕᖁᔭᐅᓯᒪᔪᑦ ᐋᖅᑭᒃᓱᖅᑕᐅᓚᐅᖅᑐᑦ ᐱᓪᔪᑎᒋᓪᓗᒋᑦ ᐊᖏᔪᖅ ᐊᑭᑐᔫᑎᒥᒃ ᓴᓇᓂᕐᒧᑦ ᐆᒃᑐᕉᑎ 

ᐱᔾᔪᑎᒋᓪᓗᒍ ᐃᖃᓗᖕᓂᑦ ᐆᒻᒪᖅᑯᑕᐅᓯᕝᕕᖓᓂᒃ ᓄᑖᙳᖅᑎᖅᑕᐅᓂᐊᕐᓗᓂ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓ ᐅᓂᒃᑳᓕᐊᖅ 2011-02: 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᑦ, ᓇᓗᓇᐃᖅᑕᐅᓯᒪᓪᓗᓂ ᐆᒻᒪᖅᑯᑎᐅᓪᓗᓂ, ᐱᔭᕆᐊᖃᖅᑐᖅ 

ᒪᓕᒡᓗᒍ ᐃᓚᖓᑦ 18.1 ᑕᒡᕙᓂ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓄ ᒪᓕᒐᖅ, ᐊᖏᖅᑕᐅᔪᒪᓗᓂ 

ᑲᒪᒋᔭᖃᖅᑐᖅ ᒥᓂᔅᑕᒥᒃ ᑲᔪᓯᓚᐅᖅᑳᖅᑎᓐᓇᒍ ᐊᖏᔪᖅ ᐊᑭᑐᔫᑎᒥᒃ ᓴᓇᓂᕐᒥᒃ. ᑕᒪᓐᓇ ᐱᔾᔪᑎᒋᓪᓗᒍ, ᐃᓚᖓᑦ 

18.1 ᑕᒡᕙᓕ ᖁᓪᓕᒃᑯᓐᓄᑦ ᒪᓕᒐᕐᒥᑦ ᑐᓂᓯᔪᖅ ᐃᒫᒃ: 

 

ᑐᑭᒋᔭᖏᑦ 

 (1) ᑕᒡᕙᓂ ᐃᓚᖓᓂᒃ, "ᐊᖏᔪᖅ ᐊᑭᑐᔫᑎᒥᒃ ᓴᓇᓂᖅ" ᑐᑭᖃᖅᑐᖅ ᐊᑭᑐᔫᑎ ᑲᑎᓪᓗᒋ ᐊᑭᖃᖅᑐᖅ 

ᐅᖓᑖᓂᑦ $5,000,000. 

 

ᐊᖏᔪᖅ ᐊᑭᑐᔫᑎᒥᒃ ᓴᓇᓂᖅ 

(2) ᑯᐊᐳᕇᓴᐅᔪᖅ ᑲᔪᓯᓂᐊᙱᓚᖅ, ᑲᔪᓯᑎᑦᓯᓂᐊᙱᓚᕐᓗ ᓇᓕᐊᖕᓂᑐᐃᓐᓇᖅ ᑎᒥᖁᑎᒋᔭᓂ, ᐊᖏᔪᖅ 

ᐊᑭᑐᔫᑎᒥᒃ ᓴᓇᓂᕐᒥᒃ ᑭᓯᐊᓂ ᐆᒃᑐᓚᐅᖅᑳᕐᓗᓂ ᒥᓂᔅᑕᒧᑦ ᑐᓕᐅᕆᓂᕐᒥᒃ ᐊᖏᖅᑕᐅᓂᕐᒧᑦ ᓴᓇᓂᕐᒥᒃ. 

 

ᒥᓂᔅᑕ ᐅᖃᐅᔾᔪᖅᑕᐅᔪᒪᔪᖕᓇᖅᑐᖅ 

(3) ᑭᐅᓚᐅᙱᑎᓪᓗᓂ ᐆᒃᑐᕈᑎᒧᑦ ᑕᒡᕘᓇ ᐃᓚᒃᑲᓐᓂᐊ (2), ᒥᓂᔅᑕ ᐅᖃᐅᔾᔪᖅᑕᐅᔪᒪᔪᖕᓇᖅᑐᖅ 

ᑖᒃᑯᓄᖓ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐃᓕᔭᐅᓯᒪᔪᖅ ᑕᒡᕘᓇ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᖅ. 

 

ᑯᐊᐳᕇᓴᐅᔪᖅ ᑐᓂᓯᓂᐊᕐᓗᓂ ᑐᑭᓯᒋᐊᕈᑎᒃᓴᒥᒃ 

(4) ᑯᐊᐳᕇᓴᐅᔪᖅ ᑐᓂᓯᓂᐊᖅᐳᖅ ᒥᓂᔅᑕᒧᑦ ᐊᒻᒪ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᐱᔭᕆᐊᖃᖅᑐᓂᒃ ᑐᑭᓯᒋᐊᕈᑎᒃᓴᓂᒃ ᒥᓂᔅᑕ ᐃᓱᒪᓕᐅᕐᓂᐊᕐᓗᓂ ᐊᖏᕐᓂᐊᖏᒻᒪᖔᑦ. 

 

ᒥᓂᔅᑕ ᖃᓄᐃᓕᐅᕈᖕᓇᕐᒪᖔᑦ 

(5) ᒥᓂᔅᑕ ᐱᔪᖕᓇᖅᑐᖅ 

(a) ᐊᖏᕐᓗᓂ ᑲᔪᓯᑎᑦᓯᓗᓂ ᐊᖏᔪᖅ ᐊᑭᑐᔫᑎᒥᒃ ᓴᓇᓂᕐᒥᒃ, ᖃᓄᐃᓐᓂᖃᕐᓗᓂ 

ᖃᓄᐃᓐᓂᖃᙱᓪᓗᓂᓘᓐᓃᑦ; ᐅᕝᕙᓘᓐᓃᑦ 

(b) ᐊᖏᖅᑕᐅᖏᓪᓗᓂ. 

 

ᑎᓕᐅᕆᓂᖅ 

(6) ᐊᖏᖅᑕᐅᓂᖅ ᒥᓂᔅᑕᒧᑦ ᑕᒡᕘᓇ ᑎᑎᖅᑲᖃᕐᕕᒃ (5)(a) ᑐᓂᔭᐅᓂᐊᖅᑐᖅ ᐊᑐᕐᓗᒍ ᑎᓕᐅᕆᓂᖅ." 

 



 
 

 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔩᑦ 2010-2011 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

ᓄᕕᐱᕆ 8, 2010-ᒥᑦ ᖁᓪᓕᒃᑯᑦ ᐆᒃᑐᓚᐅᖅᑐᑦ ᑲᒪᒋᔭᖃᖅᑐᖅ ᒥᓂᔅᑕᒧᑦ ᐊᖏᖅᑕᐅᔪᒪᓂᕐᒥᒃ ᓴᓇᔪᖕᓇᕐᓂᕐᒥᒃ 

ᐃᖃᓗᐃᑦ ᐆᒻᒪᖅᑯᑎᖃᕐᕕᖓᓂᒃ ᓄᑖᙳᖅᑎᕆᓂᕐᒥᒃ ᐊᖏᒡᓕᒋᐊᖅᑎᑦᓯᓂᕐᒥᒡᓗ. ᖁᓪᓕᒃᑯᑦ ᐅᖃᓚᐅᖅᑐᑦ  

ᐋᖅᑭᒃᑕᐅᕙᓪᓕᐊᔪᑦ ᑮᓇᐅᔭᖅᑐᕈᑎᑦ ᑕᒡᕗᖓ ᓴᓇᓂᕐᒧᑦ $29.7-ᒥᓕᔭᐅᖕᒪᑦ. ᐊᑭᖓᓂᒃ ᓇᓚᐅᑦᓵᕐᓂᖅ 

ᐊᓯᔾᔨᖅᑕᐅᓕᓚᐅᖅᑐᖅ $28.2 ᒥᓕᔭᓐᓄᑦ ᑕᒡᕙᓂ URRC QEC 4c. 

 

ᑎᑎᖅᑲᒃᑯᑦ ᐅᓪᓗᖃᖅᑐᖅ ᓄᕕᐱᕆ 9, 2010 ᑲᒪᒋᔭᖃᖅᑐᖅ ᒥᓂᔅᑕ, ᑭᖑᓂᖓᒍᑦ, ᐅᖃᐅᔾᔪᖅᑕᐅᔪᒪᓕᓚᐅᖅᑐᖅ 

ᕿᒥᕐᕈᔩᑦ ᑲᑎᒪᔨᖏᓐᓂᒃ ᐱᔾᔪᑎᖃᖅᑐᒥᒃ ᖁᓪᓕᒃᑯᑦ ᐆᒃᑐᕐᓂᕆᔭᖓᓂᒃ. 

 

 

ᖁᓛᓃᑦᑐᖅ ᒪᓕᒡᓗᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᓯᒪᔪᑦ:  

 

1. ᐃᓱᒪᒃᓴᖅᓯᐅᕈᑎᒋᓯᒪᓪᓗᒍ ᐅᖃᐅᓯᐅᓯᒪᔪᑦ ᑲᒪᒋᔭᐅᔪᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐊᑐᓕᖁᔨᓯᒪᔪᑦ ᐊᖏᔪᖅ ᐊᑭᑐᔫᑎᒥᒃ ᓴᓇᓂᖅ ᐊᖏᖅᑕᓗᓂ ᑲᔪᓯᑎᑕᐅᓗᓂ ᐃᖃᓗᐃᑦ 

ᐆᒻᒪᖅᑯᑎᖃᕐᕕᖓᓂᒃ ᓄᑖᙳᖅᑎᕆᓂᖅ ᐊᖏᒡᓕᒋᐊᖅᑎᑦᓯᓂᕐᓗ.  

 

 

5. ᑲᓇᑕᒥ ᑲᑐᔾᔨᖃᑎᒌᖏᑦ ᐃᓚᒋᔭᐅᔪᑦ ᑭᒃᑯᓕᒫᓄᑦ ᐆᒻᒪᖅᑯᑎᓄᑦ ᐃᓱᒪᓕᐅᖅᑎᑦ (CAMPUT) 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᖃᑎᒪᔨᖏᑦ ᐱᓕᕆᖃᑎᖃᖅᑐᐃᓐᓇᓚᐅᖅᑐᑦ CAMPUT-ᑯᓐᓂᒃ 2010-2011-ᒥᑦ. 

CAMPUT-ᑯᓐᓂᒃ ᐃᓚᒋᔭᐅᔪᑦ ᑕᒪᐃᓐᓂᒃ ᑲᑎᒪᔨᓂᒃ ᑲᓇᑕᒥ ᐊᕕᒃᑐᖅᓯᓂᕐᔪᐊᓕᒫᓂᒃ ᐊᒻᒪᓗ ᑲᓇᑕᓕᒫᒧᑦ 

ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᑦ. CAMPUT ᐃᓚᐅᑎᑦᓯᓚᐅᕐᒥᔪᖅ ᒪᓕᒐᓕᕆᓂᕐᒧᑦ ᑲᑎᒪᔨᓂᒃ 

ᐃᓚᒋᔭᐅᒻᒪᕆᙱᒃᑲᓗᐊᖅᖢᑎᒃ ᑖᒃᑯᓄᖓ CAMPUT, ᐋᖅᑭᒃᓱᐃᓇᓱᒃᑎᓪᓗᒋᑦ ᖃᓄᐃᓐᑐᑐᐃᓐᓇᕐᓂᒃ ᐱᖁᔭᓂᒃ 

ᑲᓇᑕᒥ. ᐃᓗᐃᒃᑲᑦ ᑎᑎᕋᖅᓯᒪᔪᑦ CAMPUT ᐃᓚᒋᔭᖏᑦ ᑕᑯᔭᐅᔪᖕᓇᖅᑐᑦ ᑖᑉᓱᒪ ᐅᓂᒃᑳᓕᐊᑉ ᑭᖑᓂᐊᓂ. 

 

ᐃᒃᓯᕙᐅᑕᖅ, ᐊᑕᐅᓯᖅ ᑲᑎᒪᔨ ᐊᒻᒪ ᑎᑎᕋᖅᑎ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖓᓐᓄᑦ 

ᑲᑎᒪᔭᖅᑐᖃᑕᐅᓚᐅᖅᑐᑦ CAMPUT ᐊᕐᕌᒍᑕᒫᑦ ᐃᓕᓐᓂᐊᕐᓂᕐᒧᑦ ᑲᑎᒪᔾᔪᓯᖓᓄᑦ ᑖᒃᑯᐊ ᑲᑎᒪᔩᑦ 

ᐃᓕᓐᓂᐊᖅᐸᓪᓕᐊᕆᖏᑦᑕ ᐃᓚᒋᓪᓗᓂᐅᒃ. ᑕᒡᕙᓂ ᐅᑭᐅᒥᑦ ᑲᑎᒪᓚᐅᖅᑐᑦ ᒪᑦᑐᔮ, ᑯᐸᐃᖕᒥᑦ ᒪᐃ 2-ᒥᑦ 5-ᒧᑦ, 

2010. ᑖᓐᓇ ᑲᑎᒪᓂᐅᔪᖅ ᑲᑎᑎᑦᓯᕙᒃᑐᖅ ᐱᖁᔭᓕᐅᖅᑎᓂᒃ, ᐆᒻᒪᖅᑯᑏᑦ ᑲᓇᑕᒥ, ᐊᒥᐊᓕᑲᒥᑦ ᐊᒻᒪ ᒪᒃᓯᑰᒥᑦ 

ᐅᖃᖃᑎᒌᖢᑎᒃ ᑲᒪᒋᔭᐅᔪᒃᓴᐅᕙᓪᓕᐊᔪᓂᒃ ᐅᒃᑳᓕᕆᓂᕐᒥᒃ ᐊᒻᒪ ᐅᖅᓱᐊᓗᕆᓂᕐᒥᒡᓗ. ᑕᒪᓐᓇ 

ᑐᑭᓯᒋᐊᕈᑎᒃᓴᑦᓯᐊᕙᐅᖏᓐᓇᖅᐸᒃᑐᖅ ᑲᑎᒪᔭᖅᑐᕐᕕᐊᑦᓯᐊᖏᓐᓇᖅᐸᒃᖢᓂᓗ; ᐱᔭᐅᔭᕆᐊᖃᖅᑐᖅ ᐱᖁᔭᓕᐅᖅᑎᓄᑦ, 

ᐆᒻᒪᖅᑯᑎᓄᑦ ᐊᒻᒪ ᐃᖅᑲᓇᐃᔭᖅᑎᖏᓐᓄᓪᓗ ᑲᑎᒪᔭᖅᑐᕐᕕᒋᓗᒍ. 

 

ᕿᒥᕐᕈᓂᕐᒧ ᑲᑎᒪᔩᑦ ᑲᑎᒪᔭᖅᑕᐅᓚᐅᖅᑐᑦ CAMPUT ᐊᕐᕌᒍᑕᒫᑦ ᑕᒪᐃᓐᓄᑦ ᑲᑎᒪᓂᐅᕙᒃᑐᖅ ᐋᒡᒐᓯ 2010-ᒥᑦ. 

ᑕᒪᓐᓇ ᑲᑎᒪᓂᖅ ᑲᑎᑎᑦᓯᕙᒃᑐᖅ ᐃᓚᒋᔭᐅᔪᓂᒃ ᑲᑎᒪᔨᓂᒃ ᑲᓇᑕᓕᒫᒥᑦ ᐅᖃᖃᑎᒌᒃᐸᒃᖢᑎᒃ ᖃᓄᐃᓕᐅᕐᓂᐅᔪᓂᒃ 

ᑲᒪᒋᔭᒃᓴᓂᒡᓗ ᐊᒃᑐᐃᓂᖃᖅᑐᓂᒃ ᐱᖁᔭᓕᕆᔨᓂᒃ. ᑭᒡᒐᖅᑐᖅᑎᑦ ᑕᐃᑲᓃᓚᐅᖅᑐᑦ ᑕᒪᐃᓐᓂᒃ ᑲᑎᒪᔨᓃᙵᖅᑐᓂᒃ 

ᑲᑎᒪᓪᓗᑎᒃ ᕙᐃᑦᕼᐅᐊᔅ, ᔫᑳᓐᒥᑦ. ᕿᒥᕐᕈᓂᕐᒧᑦ ᑲᑎᒪᔩᑦ ᑭᒡᒐᖅᑐᖅᑕᐅᓚᐅᖅᑐᑦ ᐃᒃᓯᕙᐅᑕᕐᒧᑦ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᑭᒥᕐᕈᔩᑦ ᑲᑎᒪᔨᖏᑦ ᐃᓚᐅᖃᑕᐅᕙᒃᑐᖅ ᓱᓕ ᐊᔾᔨᒌᙱᑦᑐᕐᓂᒃ CAMPUT 

ᑲᑎᒪᔨᐊᓛᖏᓐᓂᒃ. ᕋᐃᒪᓐ ᒨᓱ ᑲᔪᓯᓚᐅᖅᑐᖅ ᐱᓕᕆᐊᖓᓂᒃ ᐃᒃᓯᕙᐅᑕᑦ ᐊᑐᐊᒐᓕᕆᓂᕐᒧᑦ ᑲᑎᒪᔨᐊᓛᓂᒃ 

ᑐᓂᓯᕙᒃᖢᑎᒃ ᑐᑭᒧᐊᒍᑎᓂᒃ CAMPUT-ᒧᑦ ᐱᔾᔪᑎᖃᖅᑐᓂᒃ ᐱᒻᒪᕆᐅᔪᑦ ᐊᑐᐊᒐᕐᓂᒃ ᑲᒪᒋᔭᒃᓴᑦ ᐊᒻᒪ 

ᓂᓪᓕᐊᑎᐅᓪᓗᑎᒃ ᑲᓇᑕᓕᒫᒧᑦ ᑎᒥᐅᔪᒧᑦ ᑕᑯᑎᑦᓯᓕᕌᖓᑕ ᑖᒃᑯᓄᖓ ᒐᕙᒪᑐᖃᒃᑯᑦ ᐊᕕᒃᑐᖅᓯᒪᓂᕐᔪᐊᓪᓗ 

ᒥᓂᔅᑕᖏᓐᓄᑦ ᐆᒻᒪᖅᑯᑎᓕᕆᓂᕐᒧᑦ. ᐃᓚᒋᔭᐅᖕᒥᔪᖅ ᐋᖅᑭᒃᓱᐃᓂᕐᒧᑦ ᑲᑎᒪᔨᐊᓛᑦ 2011 CAMPUT 

ᐃᓕᓐᓂᐊᕐᓂᕐᒧᑦ ᑲᑎᒪᓂᕐᒥᒃ ᕚᓐᑰᕗ, ᐳᕆᑎᔅ ᑲᓚᒻᐱᔭᒥᑦ. ᑖᒃᑯᐊ ᑲᑎᓯᒪᓂᐅᔪᑦ ᐋᖅᑭᒃᓱᐃᕙᒃᑐᑦ 

ᑲᑎᒪᔾᔪᑕᐅᓂᐊᖅᑐᓂᒃ, ᑲᑎᒪᑎᑦᓯᔨᖃᖅᐸᒃᖢᑎᒃ ᑕᑯᑎᑦᓯᔨᓂᒡᓗ ᑲᑎᒪᓂᕐᒥᑦ. ᑕᑯᓗᒍ ᐊᑕᔪᖅ 1 ᐃᓗᐃᒃᑲᑦ 

ᑎᑎᕋᖅᓯᒪᔪᑦ CAMPUT ᑲᑎᒪᔨᖏᑦ ᑲᑎᒪᔨᐊᓛᖏᓪᓗ.  



 
 

 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔩᑦ 2010-2011 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

 

ᒪ ᒃ ᐱ ᒐ ᖅ  21 

 

 

6. ᑕᑯᒋᐊᕐᓂᖅ ᓯᕗᓂᒃᓴᒧᑦ 2011-2012 

 

ᐊᓯᔾᔨᕐᓂᐅᓯᒪᔪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᕐᒧᑦ ᓯᑎᐱᕆ 2010-ᒥᑦ 

ᐋᖅᑭᒃᓱᐃᑦᓯᐊᕐᓂᖅᓴᐅᔾᔪᑕᐅᓚᐅᖅᑐᑦ 2010-2011 ᑕᒪᐃᓐᓄᑦ ᐊᑭᖏᓐᓂᒃ ᐆᒃᑐᕐᓂᕐᒧᑦ ᓇᓃᓐᖓ 1 ᐊᒻᒪ 

ᓇᓃᓐᓂᖓ 2 ᐊᒻᒪᓗ ᐅᓄᖅᑐᓄᑦ ᐊᖏᔪᑦ ᐊᑭᑐᔫᑎᓂᒃ ᓴᓇᓂᕐᒧᑦ ᐆᒃᑐᕈᑎᓂᒃ.  

 

ᓇᓃᓐᓂᖓ 1 ᖁᓪᓕᒃᑯᑦ ᑕᒪᐃᓐᓄᑦ ᐊᑭᖏᓐᓂᒃ ᐆᒃᑐᕈᑎ ᑮᓇᐅᔭᓕᐅᕐᓂᕆᔭᕆᐊᖃᖅᑕᖏᑦ ᐆᒃᑐᕈᑎ ᐅᑭᐅᒧᑦ 

2010-2011 ᐱᐊᓂᒃᑐᖅ. ᑕᐃᒪᑎᓪᓗᓂ, ᓂᕆᐅᒋᔭᐅᓕᖅᑐᖅ ᐋᒡᒐᓯᐅᑉ ᓄᙳᐊᓂᑦ ᐅᕝᕙᓘᓐᓃᑦ ᓯᑎᐱᕆ 

ᐱᒋᐊᕐᓂᖓᓂ, ᖁᓪᓕᒃᑯᑦ ᐆᒃᑐᕐᓂᐊᕐᒪᑕ ᑕᒪᐃᓐᓄᑦ ᐊᑭᖏᓐᓂᒃ ᐆᒃᑐᕈᑎᒥᒃ ᓇᓃᓐᓂᖓ 2-ᒧᑦ ᐃᓚᖃᕐᓗᓂ 

ᐊᑭᒋᔭᐅᔪᑦ ᖃᓄᐃᓐᓂᖓᓂᒃ ᐊᒻᒪ ᐱᔾᔪᓯᖏᑦ ᖃᓄᐃᓐᓂᖏᓪᓗ ᐱᔨᑦᓯᕋᕐᓂᕐᒧᑦ ᑲᒪᒋᔭᒃᓴᑦ.  

 

ᐃᖓᓱᑦ ᐊᖏᔪᑦ ᐱᓕᕆᐊᒃᓴᓄᑦ ᐊᖏᖅᑕᐅᓂᕐᒧᑦ ᐆᒃᑐᕈᑎᑦ ᐱᔭᐅᓚᐅᖅᑐᑦ ᒫᔾᔨ 18, 2011-ᒥᑦ ᓴᓇᓂᕐᒧᑦ 

ᐱᖓᓱᓂᒃ ᓄᑖᓂᒃ ᐅᖅᓲᐊᓗᒃᑯᑦ ᐆᒻᒪᖅᑯᑎᓂᒃ ᑭᙵᕐᓂᑦ, ᕿᑭᖅᑕᕐᔪᐊᕐᒥᑦ, ᐊᒻᒪ ᑕᓗᕐᔪᐊᕐᒥᑦ. ᑕᒪᒃᑯᓄᖓ 

ᓇᓗᓇᐃᕈᑎᑦ ᐅᓂᒃᑳᖅᑕᐅᔪᑦ ᐊᑖᓂᑦ.  

 

1. ᑎᑎᖅᑲᒥᑦ ᐅᓪᓗᖃᖅᑐᖅ ᒫᔾᔨ 18, 2011 ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖓᓂᒃ, ᐅᐱᓐᓇᖅᑐᖅ ᓗᐊᓐ ᑯᓱᒐᖅ, ᐱᔪᒪᓚᐅᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ ᕿᒥᕐᕈᐊᖁᔨᓪᓗᓂ ᐊᑐᓕᖁᔭᖏᓐᓂᒃ ᐋᖅᑭᒃᓱᐃᓗᑎᒡᓗ ᐱᔾᔪᑎᒋᓗᒍ ᖁᓪᓕᒃᑯᑦ 

ᐆᒃᑐᕐᓂᕆᔭᖓᓂᒃ ᐊᖏᔪᖅ ᐊᑭᑐᔫᑎᒥᒃ ᓴᓇᓂᕐᒥᒃ ᐊᖏᖅᑕᐅᔪᒪᓂᕐᒧᑦ ᐃᓇᖏᖅᑕᐅᖁᓪᓗᒍ 

ᕿᑭᖅᑕᕐᔪᐊᕐᒥᑦ ᐆᒻᒪᖅᑯᑎᖃᕐᕕᒃ. ᐆᒃᑐᕈᑎᒥᑦ, ᖁᓪᓕᒃᑯᑦ ᐅᖃᓚᐅᖅᑐᑦ ᐊᑭᖃᕐᓂᐊᕐᒪᑦ 7.7 ᒥᓕᔭᓐ 

ᐱᐊᓂᖕᓂᐊᕐᓗᒍ ᐱᓕᕆᐊᒃᓴᖅ. ᕿᒥᕐᕈᓂᕐᒧᑦ ᑲᑎᒪᔩᑦ ᑲᒪᒋᔭᖃᕐᓂᐊᖅᑐᑦ ᑕᒡᕙᙵᑦ ᑕᐅᑐᒡᓗᒍ 

ᒥᑭᓐᓂᖅᓴᖅ ᐆᒃᑐᕈᑎ ᑐᒡᕘᓇ ᐃᓚᖓᑦ 13 ᐃᓚᒃᑲᓐᓂᖓ 1.1 ᑕᒡᕙᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᒪᓕᒐᖅ. ᑕᒪᓐᓇ ᑐᑭᓕᒃ ᕿᒥᕐᕈᓂᕐᒧᑦ ᑲᑎᒪᔩᑦ 90-ᓂᒃ ᐅᓪᓗᕐᓂᒃ ᐃᓗᐊᓂᑦ 

ᑭᐅᔭᕆᐊᖃᕐᒪᑕ ᒥᓂᔅᑕᒧᑦ. ᐅᓂᒃᑳᓕᐊᖅ ᒥᓂᔅᑕ ᑲᒪᒋᔭᖃᖅᑐᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖓᓂᒃ ᑐᓂᔭᐅᔭᕆᐊᖃᖅᑐᖅ ᑎᑭᓪᓗᒍ ᑎᑭᐅᑎᖅᑳᖅᑎᓐᓇᒍᓗ ᔫᓂ 15, 2011.  

2. ᑎᑎᖅᑲᒥᑦ ᐅᓪᓗᖃᖅᑐᖅ ᒫᔾᔨ 18, 2011 ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖓᓂᒃ, ᐅᐱᓐᓇᖅᑐᖅ ᓗᐊᓐ ᑯᓱᒐᖅ, ᐱᔪᒪᓚᐅᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ ᕿᒥᕐᕈᐊᖁᔨᓪᓗᓂ ᐊᑐᓕᖁᔭᖏᓐᓂᒃ ᐋᖅᑭᒃᓱᐃᓗᑎᒡᓗ ᐱᔾᔪᑎᒋᓗᒍ ᖁᓪᓕᒃᑯᑦ 

ᐆᒃᑐᕐᓂᕆᔭᖓᓂᒃ ᐊᖏᔪᖅ ᐊᑭᑐᔫᑎᒥᒃ ᓴᓇᓂᕐᒥᒃ ᐊᖏᖅᑕᐅᔪᒪᓂᕐᒧᑦ ᐃᓇᖏᖅᑕᐅᖁᓪᓗᒍ ᑭᙵᕐᓂᑦ 

ᐆᒻᒪᖅᑯᑎᖃᕐᕕᒃ. ᐆᒃᑐᕈᑎᒥᑦ, ᖁᓪᓕᒃᑯᑦ ᐅᖃᓚᐅᖅᑐᑦ ᐊᑭᖃᕐᓂᐊᕐᒪᑦ 12.6 ᒥᓕᔭᓐ ᐱᐊᓂᖕᓂᐊᕐᓗᒍ 

ᐱᓕᕆᐊᒃᓴᖅ. ᕿᒥᕐᕈᓂᕐᒧᑦ ᑲᑎᒪᔩᑦ ᑲᒪᒋᔭᖃᕐᓂᐊᖅᑐᑦ ᑕᒡᕙᙵᑦ ᑕᐅᑐᒡᓗᒍ ᒥᑭᓐᓂᖅᓴᖅ ᐆᒃᑐᕈᑎ 

ᑐᒡᕘᓇ ᐃᓚᖓᑦ 13 ᐃᓚᒃᑲᓐᓂᖓ 1.1 ᑕᒡᕙᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᖅ. 

ᑕᒪᓐᓇ ᑐᑭᓕᒃ ᕿᒥᕐᕈᓂᕐᒧᑦ ᑲᑎᒪᔩᑦ 90-ᓂᒃ ᐅᓪᓗᕐᓂᒃ ᐃᓗᐊᓂᑦ ᑭᐅᔭᕆᐊᖃᕐᒪᑕ ᒥᓂᔅᑕᒧᑦ. 

ᐅᓂᒃᑳᓕᐊᖅ ᒥᓂᔅᑕ ᑲᒪᒋᔭᖃᖅᑐᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓂᒃ 

ᑐᓂᔭᐅᔭᕆᐊᖃᖅᑐᖅ ᑎᑭᓪᓗᒍ ᑎᑭᐅᑎᖅᑳᖅᑎᓐᓇᒍᓗ ᔫᓂ 15, 2011. 

 

 

3. ᑎᑎᖅᑲᒥᑦ ᐅᓪᓗᖃᖅᑐᖅ ᒫᔾᔨ 18, 2011 ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖓᓂᒃ, ᐅᐱᓐᓇᖅᑐᖅ ᓗᐊᓐ ᑯᓱᒐᖅ, ᐱᔪᒪᓚᐅᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ ᕿᒥᕐᕈᐊᖁᔨᓪᓗᓂ ᐊᑐᓕᖁᔭᖏᓐᓂᒃ ᐋᖅᑭᒃᓱᐃᓗᑎᒡᓗ ᐱᔾᔪᑎᒋᓗᒍ ᖁᓪᓕᒃᑯᑦ 

ᐆᒃᑐᕐᓂᕆᔭᖓᓂᒃ ᐊᖏᔪᖅ ᐊᑭᑐᔫᑎᒥᒃ ᓴᓇᓂᕐᒥᒃ ᐊᖏᖅᑕᐅᔪᒪᓂᕐᒧᑦ ᐃᓇᖏᖅᑕᐅᖁᓪᓗᒍ ᑕᓗᕐᔪᐊᕐᓂᑦ 

ᐆᒻᒪᖅᑯᑎᖃᕐᕕᒃ. ᐆᒃᑐᕈᑎᒥᑦ, ᖁᓪᓕᒃᑯᑦ ᐅᖃᓚᐅᖅᑐᑦ ᐊᑭᖃᕐᓂᐊᕐᒪᑦ 10.8 ᒥᓕᔭᓐ ᐱᐊᓂᖕᓂᐊᕐᓗᒍ 

ᐱᓕᕆᐊᒃᓴᖅ. ᕿᒥᕐᕈᓂᕐᒧᑦ ᑲᑎᒪᔩᑦ ᑲᒪᒋᔭᖃᕐᓂᐊᖅᑐᑦ ᑕᒡᕙᙵᑦ ᑕᐅᑐᒡᓗᒍ ᒥᑭᓐᓂᖅᓴᖅ ᐆᒃᑐᕈᑎ 

ᑐᒡᕘᓇ ᐃᓚᖓᑦ 13 ᐃᓚᒃᑲᓐᓂᖓ 1.1 ᑕᒡᕙᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒪᓕᒐᖅ. 

ᑕᒪᓐᓇ ᑐᑭᓕᒃ ᕿᒥᕐᕈᓂᕐᒧᑦ ᑲᑎᒪᔩᑦ 90-ᓂᒃ ᐅᓪᓗᕐᓂᒃ ᐃᓗᐊᓂᑦ ᑭᐅᔭᕆᐊᖃᕐᒪᑕ ᒥᓂᔅᑕᒧᑦ. 

ᐅᓂᒃᑳᓕᐊᖅ ᒥᓂᔅᑕ ᑲᒪᒋᔭᖃᖅᑐᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓂᒃ 

ᑐᓂᔭᐅᔭᕆᐊᖃᖅᑐᖅ ᑎᑭᓪᓗᒍ ᑎᑭᐅᑎᖅᑳᖅᑎᓐᓇᒍᓗ ᔫᓂ 15, 2011 

 

ᑭᖑᓪᓕᕐᒥᑦ, ᐱᔾᔪᑎᒋᓗᒍ ᖃᐃᔪᖅ ᐅᑭᐅᖅ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᔪᓯᓂᐊᖅᑐᑦ ᑕᒪᐃᓐᓂᒃ 

ᕿᒥᕐᕈᓂᕐᒥᒃ ᒪᓕᒐᑦᑎᓐᓂᒃ ᑐᑭᒧᐊᒃᑎᑕᐅᓯᒪᓪᓗᑕ ᒥᓂᔅᑕᒧᑦ. ᑕᒪᓐᓇ ᐱᔨᑦᓯᕋᑦᓯᐊᖅᑎᑦᓯᒐᓱᒍᑕᐅᔪᖅ 

ᓄᓇᕗᒻᒥᐅᑕᓕᒫᓂᒃ ᐊᒻᒪ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖓᓂᒃ ᑕᒡᕘᓇ ᐱᖁᔭᖃᕐᕕᒋᔭᑦᑎᒍᑦ.  

ᑭᒡᒐᖅᑐᖅᖢᒍ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 

 

 

 

 

 
________________________ 

ᐅᓪᓗᖓ ᒫᔾᔨ 31, 2011 

ᕋᐃ ᒨᓱ, ᐃᒃᓯᕙᐅᑕᖅ 

ᐊᑕᔪᖅ 1 

 

CAMPUT-ᒧᑦ ᐃᓚᒋᔭᐅᔪᑦ ᑲᑎᒪᔩᑦ 

ᒫᓐᓇ CAMPUT-ᒧᑦ ᐃᓚᒋᔭᐅᔪᑦ ᐃᓚᖃᖅᑐᑦ ᒪᑯᓂᖓ ᒐᕙᒪᑐᖃᒃᑯᑦ, ᐊᕕᒃᑐᖅᓯᓂᕐᔪᐊᓪᓗ ᑲᑎᒪᔨᖏᓐᓂᒃ 

ᑎᓕᔭᐅᓯᒪᔪᓂᒡᓗ:  

 ᐊᐅᐴᑕ ᐆᒻᒪᕐᖁᑎᓕᕆᓂᕐᒧᑦ ᑎᓕᔭᐅᓯᒪᔪᑦ 

 ᐳᕆᑎᔅ ᑲᓚᑉᐱᔭ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

 ᒫᓂᑑᒐ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

 ᑲᓇᑕᓕᒫᒧᑦ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

 ᓂᐅ ᐳᕋᓐᓯᕕᒃ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

 ᓂᐅᕕᓐᓛᓐ & ᓛᐸᑐᐊᕆ ᐆᒻᒪᖅᑯᑎᓕᕆᓂᕐᒧᑦ ᑎᓕᔭᐅᓯᒪᔪᑦ ᑲᑎᒪᔩᑦ 

 ᓄᓇᑦᓯᐊᖅ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

 ᓅᕙ ᓯᑰᓴ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

 ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 ᐋᓐᑎᐊᕆᔫ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

 ᐳᕆᓐᓯ ᐃᐊᑦᕗᑦ ᕿᑭᖅᑕᖅ - ᕿᑭᖅᑕᕐᒥᑦ ᐱᖁᔭᓂᒃ ᑐᓴᖅᑕᐅᑲᓐᓂᖅᑐᓕᕆᓂᕐᒧᓪᓗ ᑎᓕᔭᐅᓯᒪᔪᑦ 

 ᑯᐸᐃᒃ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

 ᓴᔅᑳᑦᓱᕚᓐ ᐊᑭᒋᔭᐅᔪᓂᒃ ᕿᒥᕐᕈᔩᑦ 

 ᔫᑳᓐ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ  

  

CAMPUT ᐃᓚᒋᔭᐅᒻᒪᕆᙱᑲᓗᐊᖅᖢᑎᒃ ᐃᓚᐅᔪᑦ 

 ᑲᑕᓇᒥ ᓄᖑᔪᐃᑦᑐᓂᒃ ᐅᓗᕆᐊᓇᙱᑐᕐᒦᑎᑦᓯᓂᕐᒧᑦ ᑎᓕᔭᐅᓯᒪᔪᑦ (CSNC)  

 ᑲᓇᑕᒥ ᐊᕙᑎᒥᒃ ᖃᐅᔨᓴᕐᓂᕐᒧᑦ ᑭᒡᒐᖅᑐᕐᕕᒃ (CEAA)  

 ᐅᖅᓱᐊᓗᓕᕆᓂᕐᒧᑦ ᐅᖅᓱᓕᕆᓂᕐᒧᓪᓗ ᑎᓕᔭᐅᓯᒪᔪᑦ (OGC), ᐳᕆᑎᔅ ᑲᓚᒻᐱᔭ 

 ᐆᒻᒪᖅᑯᑎᓂᒃ ᐊᑐᒐᒃᓴᓂᒃ ᑕᐅᒪᐅᖏᓐᓇᖅᑐᓕᕆᓂᕐᒧᑦ ᑲᑎᒪᔩᑦ (ERCB), ᐊᐅᐴᑕ  

 Bureau d'audiences publiques sur l'environnement (BAPE), ᑯᐸᐃᒃ 

 ᑲᓇᑕ - ᓅᕙ ᓯᑰᓴ ᐃᒫᓂᑦ ᐅᖅᓱᐊᓗᓕᕆᓂᕐᒧᑦ ᑲᑎᒪᔩᑦ (CNSOPB)  

 ᑲᓇᑕ - ᓂᐅᕕᓐᓛᓐ ᐊᒻᒪ ᓛᐸᑐᐊᕆ ᐃᒫᓂᑦ ᐅᖅᓱᐊᓗᓕᕆᓂᕐᒧᑦ ᑲᑎᒪᔩᑦ (CNLOPB)  

 Comisión Reguladora de Energía (CRE), ᒪᒃᓯᑰ  

 Efficiency NB, ᓂᐅ ᐸᓐᓱᕆᒃ 

  

 

http://www.bape.gouv.qc.ca/
http://www.cre.gob.mx/
http://www.efficiencynb.ca/enb/home.jsp

CAMPUT ᐊᖓᔪᕐᖃᐅᓪᓗᑎᒃ ᑲᑎᒪᔨᐊᓛᖏᑦ: 

CAMPUT ᐱᓕᕆᐊᖏᑦ ᑐᑭᒧᐊᒃᑎᑕᐅᕙᒃᑐᑦ ᐊᐅᓚᑕᐅᓪᓗᑎᒡᓗ ᐊᖓᔪᕐᖃᐅᓪᓗᑎᒃ ᑲᑎᒪᔨᐊᓛᖏᓐᓄᑦ 

ᓂᕈᐊᖅᑕᐅᕙᒃᑐᑦ ᐊᕐᕌᒍᑕᒫᑦ ᑲᑐᔾᔨᖃᑎᒌᒃᑯᑦ ᐃᓚᒋᔭᖏᓐᓂᒃ. ᑲᑎᒪᔨᐊᓛᑦ ᐃᓚᖃᖅᑐᖅ ᐃᒃᓯᕙᐅᑕᖅ, ᐃᒃᓯᕙᐅᑕᐅᑉ 

ᑐᒡᓕᐊ, ᐃᒃᓯᕙᐅᑕᐅᓚᐅᖅᑐᖅ, ᑎᑎᕋᖅᑎ-ᑮᓇᐅᔭᓕᕆᔨ, ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᐊᓛᒃᑯᑦ ᐃᒃᓯᕙᐅᑕᖓᑦ, 

ᐊᒻᒪ ᐱᖁᔭᓕᕆᓂᕐᒧᑦ ᑲᑎᒪᔨᐊᓛᒃᑯᑦ ᐃᒃᓯᕙᐅᑕᖓᑦ. CAMPUT ᐊᖓᔪᕐᖃᐅᓪᓗᑎᒃ ᑐᑭᒧᐊᒃᑎᑦᓯᔨᖓᑦ 

ᐃᑲᔪᖅᑐᐃᕙᒃᑐᖅ ᐊᖓᔪᕐᖃᐅᓪᓗᑎᒃ ᑲᑎᒪᔨᐊᓛᓄᑦ ᐊᐅᓚᑦᓯᕙᒃᖢᓂᓗ ᐅᓪᓗᑕᒫᑦ ᑲᑐᔾᔨᖃᑎᒌᑦ ᐊᐅᓚᓂᖏᓐᓂᒃ.  

ᐊᖓᔪᕐᖃᐅᓪᓗᓂ ᑐᑭᒧᐊᒃᑎᑦᓯᔨ: ᑎᐅᕆ ᕌᓯᕗᐊᑦ 

 

ᐊᑎᖅ CAMPUT-ᒥᑦ ᐱᓕᕆᐊᖓ ᑲᑎᒪᔨᐅᕝᕕᖓ  

ᒧᐊᕇᓯ ᕌᔾᔪᓴᓐ ᐃᒃᓯᕙᐅᑕᖅ ᕿᑭᖅᑕᕐᒥᑦ ᐱᖁᔭᓂᒃ   ᑐᓴᖅᑕᐅᑲᓐᓂᖅᑐᓕᕆᓂᕐᒧᓪᓗ    

ᑎᓕᔭᐅᓯᒪᔪᑦ 

